
	Հաշվեքննության հիմքը

	Հաշվեքննիչ պալատի 2022 թվականի դեկտեմբերի 22-ի թիվ 247-Ա որոշում։


	Հաշվեքննության օբյեկտը

	ՀՀ  պետական եկամուտների կոմիտե։


	Հաշվեքննության առարկան

	2022 թվականի պետական բյուջեի մուտքերի ձևավորման և ելքերի իրականացման կանոնակարգված գործունեություն:


	Հաշվեքննության առարկայի չափանիշները

	1․ ՀՀ հարկային օրենսգիրք, 
2. ՀՀ աշխատանքային օրենսգիրք,
3. «Բյուջետային համակարգի մասին» ՀՀ օրենք,
4.«Մաքսային ծառայության մասին» ՀՀ օրենք, 
5.«Հարկային ծառայության մասին» ՀՀ օրենք, 
6. «Գնումների մասին» ՀՀ օրենք, 
7.«Քաղաքացիական ծառայության մասին» ՀՀ օրենք, 
8.«Ներքին աուդիտի մասին» ՀՀ օրենք,  
9.ՀՀ պետական բյուջեի 2022 թվականի տարեկան կատարողականի վերաբերյալ հաշվետվություն,  
10.Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագրեր։


	Հաշվեքննությունն 
ընդգրկող ժամանակաշրջանը

	2022 թվականի հունվարի 1–ից մինչև 2022 թվականի  դեկտեմբերի 31–ը:

	Հաշվեքննության կատարման ժամկետը
	2023 թվականի փետրվարի 1-ից մինչև 2023 թվականի ապրիլի 30-ը։


	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, Պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։ 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են  զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում հաշվեքննության ընթացակարգերը:


	
	

	Հաշվեքննությունն իրականացրած կառուցվածքային ստորաբաժանում

	Հաշվեքննությունն իրականացվել է Հաշվեքննիչ պալատի երրորդ վարչության կողմից, որի աշխատանքները համակարգում է Հաշվեքննիչ պալատի անդամ Գեղամ Հովեյանը: 

Հաշվեքննիչ պալատի կողմից իրականացվել է ՀՀ պետական եկամուտների կոմիտեի / այսուհետ՝ ՊԵԿ / 2022 թվականի պետական բյուջեի տարեկան  կատարման հաշվեքննություն:
ՊԵԿ-ի 2022 թվականի բյուջեի հաշվետու ժամանակահատվածի  ճշտված պլանը կազմել է 184,253,184.75 հազ.դրամ, դրամարկղային ծախսը՝ 181,188,584.83 հազ.դրամ, փաստացի ծախսը 183,530,298.90 հազ.դրամ: 
Հաշվեքննությամբ արձանագրված հիմնական փաստերն են.
1023-11001՝ «Հարկային և մաքսային ծառայություններ»  միջոցառման շրջանակում  411100՝ «Աշխատողների աշխատավարձեր և հավելավճարներ» տնտեսագիտական դասակարգման հոդվածով առկա է անհամապատասխանություն և խեղաթյուրում կապված նշված հոդվածով 2022թ. ընթացքում աշխատակիցներին վճարված 55,173.46 հազ. դրամ պարգևատրումների հետ: ՀՀ ֆինանսների և էկոնոմիկայի նախարարի 2007 թվականի հունվարի 9-ի  թիվ 5-Ն հրամանի 16-րդ հավելվածի դրույթների համաձայն պարգևատրումները դասակարգվում և արտացոլվում են 411200 տնտեսագիտական հոդվածում: 
Արձանագրվել է նաև  անհամապատասխանություն ՀՀ աշխատանքային օրենսգրքի 86-րդ հոդվածի 1-ին մասի և 184-րդ հոդվածի 1-ին մասի պահանջների հետ:  ՀՀ պետական եկամուտների կոմիտեի ներքին անվտանգության վարչության անվտանգության և պահպանության բաժնի անցագրային կետի հերթապահի պաշտոնները զբաղեցնելու համար թվով 162 ժամանակավոր աշխատանքային պայմանագրերը կնքվել են  համապատասխան թափուր հաստիքներ նախատեսված չլինելու պարագայում և 2022 թվականին ՀՀ պետական եկամուտների կոմիտեի 425 աշխատակցի համար չեն հաշվարկվել և չեն վճարվել գիշերային աշխատանքի համար ՀՀ աշխատանքային օրենսգրքով սահմանված հավելումները: 
  1023-11001՝ «Հարկային և մաքսային ծառայություններ» միջոցառման շրջանակում 426400՝ «Տրանսպորտային նյութեր» տնտեսագիտական դասակարգման հոդվածով կատարված ծախսերի մասով  առկա է անհամապատասխանություն և խեղաթյուրում կապված ավտոմեքենաների վառելիքի գծով ծախսերի ճանաչման և ֆինանսական արդյունքների մասին հաշվետվությունում արտացոլված չափի արժանահավատության հետ։  2022 թվականի պետական բյուջեի տարեկան կատարման հաշվետվությունում ավտոմեքենաների վառելիքի՝ 132,549.58 հազ. դրամի չափով փաստացի ծախսերը ճանաչվել և արտացոլվել են առանց դրանց արժանահավատությունն ապահովող ավտոմեքենաների երթուղային թերթիկներում փաստացի կատարած վազքի ցուցմունքների:
1023–11001՝ «Հարկային և մաքսային ծառայություններ» միջոցառման շրջանակում 423900՝ «Ընդհանուր բնույթի այլ ծառայություններ» տնտեսագիտական դասակարգման հոդվածով կատարված ծախսերի մասով առկա է անհամապատասխանություն կապված թվով 46 գնման պայմանագրերով նախատեսված տեխնիկական բնութագրերի և կազմած   եզրակացություններում, այնուհետև հանձման-ընդունման արձանագրություններում փաստացի նշված մաքրման ծառայությունների բովանդակության  հետ:
 1023-31001՝ «ՀՀ պետական եկամուտների կոմիտեի տեխնիկական հագեցվածության բարելավում» միջոցառման շրջանակում 512900՝ «Այլ մեքենաներ և սարքավորումներ» տնտեսագիտական դասակարգման հոդվածի մասով առկա է անհամապատասխանություն  և խեղաթյուրում կապված տնտեսագիտական դասակարգման հոդվածի ընտրության հետ:  ՊԵԿ-ի կողմից թվով 4 մաքսային կետերում բեռնատար տրանսպորտային միջոցներ և բեռնատար գնացքներ զննող ռենտգենյան սարքավորումների տեխնիկական սպասարկման  ծառայության ձեռքբերման ծախսերը կատարվել են 512900 Այլ մեքենաներ և սարքավորումներ տնտեսագիտական դասակարգման հոդվածով  425200 Ընթացիկ նորոգում և պահպանում տնտեսագիտական դասակարգման հոդվածի փոխարեն: Նշված անհամապատասխանությունը հանգեցրել է  խեղաթյուրման  728,483.87  հազ. դրամ գումարի չափով: Սույն հոդվածով  առկա է նաև անհամապատասխանություն կապված   այն հանգամանքի հետ, որ թվով  5 պայմանագրով  նախատեսվել է կանխավճար, սակայն պայմանագրերը կնքվել են առանց մատակարարի կողմից բանկային երաշխիքների ներկայացման:   
1023-31001՝ «ՀՀ պետական եկամուտների կոմիտեի տեխնիկական հագեցվածության բարելավում» միջոցառման շրջանակում 513200՝ Ոչ նյութական հիմնական միջոցներ տնտեսագիտական դասակարգման հոդվածով կատարված ծախսերի մասով առկա է անհամապատասխանություն  կապված նախահաշվային գնից  60,000.00 հազ.դրամ ավելի գումարով կնքված պայմանագրի հետ: 
1205-12009՝ «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման շրջանակներում 463900՝ «Այլ ընթացիկ դրամաշնորհներ» տնտեսագիտական դասակարգման հոդվածով կատարված ծախսերի մասով առկա է անհամապատասխանություն ՀՀ կառավարության 2017 թվականի   փետրվարի 2-ի թիվ 86-Ն  որոշման Հավելված 4-ի Կարգի 6-րդ կետի պահանջներին հետ: ՀՀ պետական բյուջե 2022 թվականի ընթացքում մուտքագրվել է 36,960,382.88 հազ. դրամ դրոշմանիշային վճար, սակայն Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում միջոցառման շրջանակներում Զինծառայողների կյանքին կամ առողջությանը պատճառված վնասների հատուցման հիմնադրամին է փոխանցվել 33,970,589.60 հազ. դրամ  կամ տարբերությունը կազմում Է 2,989,793.28 հազ. դրամ:   
ՀՀՊԵԿ-ԷԱՃ-ԱՊՁԲ-21/25-1 պայմանագրով մատակարարված  կոմպոզիտիվ սերվերների և տվյալների պահոցները ձեռք է բերվել  1,310,160.00 հազ.դրամով՝ երկու չափաբաժին /ըստ էության հավասար է նախահաշվային գնին/: 
Պայմանագրի չափաբաժին 2-ով նախատեսված տվյալների պահոցները ՊԵԿ-ը ձեռք է բերել «Թիմ Սիսթեմս» ՓԲԸ-ից 999,760.00 հազ.դրամով (առանց ԱԱՀ):  «Թիմ Սիսթեմս» ՓԲԸ-ն  վերոնշյալ ապրանքները 2022 թվականի  հունիսի 10-ին ձեռք է բերել «Էլքոր Դիսթրիբյուշն» ՍՊԸ-ից 753,142.00 հազ. դրամով (առանց ԱԱՀ): Գների դրական տարբերությունը կազմում է 246,618.00 հազ. դրամ՝ 32.7% (առանց ԱԱՀ): Վերոնշյալ ապրանքները ՀՀ տարածք են ներմուծվել ԷԼՔՈՐ  ԴԻՍԹՐԻԲՅՈՒՇՆ» ՍՊԸ-ի կողմից 2022 թվականի հունիսի 9-ին 726,583.34 հազ. դրամով (առանց ԱԱՀ): Գների դրական տարբերությունը կազմում է 26,558.66 հազ. դրամ ՝ 3.7% (առանց ԱԱՀ):
Արդյունքում՝  պայմանագրի չափաբաժին 2-ով ՀՀ ներմուծված և ՊԵԿ-ին մատակարված ապրանքների գների տարբերությունը կազմել է 273,176.66 հազ. դրամ ՝ 37.6% (առանց ԱԱՀ):
Արձանագրվել է, որ գնումն իրականացնելիս չի կատարվել շուկայական գների վերլուծություն, չի իրականացվել գնահարցում հայաստանյան կամ արտասահմանյան համապատասխան ընկերություններից, չի կատարվել ուսումնասիրություն բաց աղբյուրներում, այլ հիմք է ընդունվել միայն նախկինում կայացած, բայց տեխնիկական միջոցների դեպքում՝ ավելի վաղ և ոչ նույն տեխնիկական բնութագրերով գնման առարկայի գնման արդյունքում ձևավորված  գները։
Փաստորեն, հաշվեքննության օբյեկտի կողմից,  նախորդ հաշվեքննությամբ տվյալ գնման առարկաների նախահաշվային և ՀՀՊԵԿ-ԷԱՃ-ԱՊՁԲ-21/25-1 պայմանագրային գների  համեմատական վերլուծության արդյունքն, ըստ էության,  հերքող փաստարկների (հիմնավորումների) բացակայությունը,  կայացած մրցույթին մեկ մասնակցի կողմից գնման հայտի ներկայացումը և այդ մասնակցի հետ գործնականում նախահաշվային գնով  գնման պայմանագրի կնքումը, տվյալ գնման գործարքը, գնորոշման հիմնավորվածության տեսանկյունից, ռիսկային համարելու հիմք են տալիս։  

2022 թվականի պետական բյուջեի կատարման հաշվեքննության շրջանակում իրականացվել է ՊԵԿ-ի պետական բյուջեի տարեկան կատարման ֆինանսական և համապատասխանության հաշվեքննություններ։ 
Հաշվեքննությամբ հայտնաբերված անհամապատասխանությունները ներկայացված են 1-ից մինչև 6-րդ կետերում:
Հաշվեքննությամբ հայտնաբերված գումարային արտահայտմամբ 916,206.91 հազ.դրամ խեղաթյուրումները ներկայացված է 7-ից մինչև 9-րդ կետերում:  
Հաշվեքննությամբ հայտնաբերված այլ փաստերը ներկայացված են 10-ից- 11-րդ  կետերում:













	
III. [bookmark: _Toc133596900][bookmark: _Toc94005822][bookmark: _Toc103093949][bookmark: _Toc46780408][bookmark: _Toc77941090]ՊԵԿ-Ի ԿՈՂՄԻՑ ՎԵՐԱՀՍԿՎՈՂ ՄՈՒՏՔԵՐԻ (ԵԿԱՄՈՒՏՆԵՐԻ) ՎԵՐԱԲԵՐՅԱԼ

ՊԵԿ-ի կողմից վերահսկվող մուտքերի (եկամուտների) վերաբերյալ ամփոփ տեղեկատվությունը ներկայացված  է Հավելված 1-ում:  
Հաշվետու ժամանակահատվածի ընթացքում պետական բյուջեի մուտքերը (եկամուտները) կազմել են 1,925,968.7 մլն. դրամ: 
Հարկային մուտքերի ձևավորման գործընթացներն իրականացվում են ինքնաշխատ համակարգերով։ Տնտեսվարողների կողմից հաշվետվությունները, ինչպես նաև մաքսային հայտարարագրերը ներկայացվում են Էլեկտրոնային ավտոմատացված համակարգերի միջոցով («Հարկատու-3», «Trade Gov»): Ներդրված է հսկողական ավտոմատացված գործիքակազմ («PowerBi»), որի միջոցով կատարվում են հարկային մուտքերի մշտադիտարկումներ, հաշվետվությունների ուսումնասիրություններ, ստուգման և վերլուծության գործընթացներ։ Վերը նշված համակարգերի առկայությամբ պայմանավորված՝ այդ գործընթացներում էական ռիսկեր չեն գնահատվել։












IV. [bookmark: _Toc133596901]ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ

2022 թվականի ծախսերի վերաբերյալ
Աղյուսակ 1, Հազ.դրամ
	[bookmark: _Toc94005840][bookmark: _Toc77941119][bookmark: _Toc46780423][bookmark: _Toc103093963]Ծրագիր
	Տարեկան պլան
	Տարեկան ճշտված պլան
	Փաստ
	Փաստացի ծախս

	ԸՆԴԱՄԵՆԸ
	174,768,099.00
	184,253,184.75
	181,188,584.83
	183,530,298.90

	1015՝ Սոցիալական փաթեթների ապահովում
	233,424.00
	210,600.00
	193,193.63
	193,193.63

	1023՝ Հարկային և մաքսային ծառայություններ
	33,600,475.00
	30,408,384.75
	28,305,557.73
	30,641,418.26

	1102՝ Կենսաթոշակային ապահովություն
	106,200,000.00
	118,900,000.00
	118,719,243.87
	118,719,243.87

	1205՝ Սոցիալական ապահովություն
	34,734,200.00
	34,734,200.00
	33,970,589.60
	33,970,589.60

	8984՝ Նախորդ տարիների դեբիտորական և/կամ կրեդիտորական պարտքեր
	-
	-
	-
	5,853.54



2022 թվականի մուտքերի (եկամուտների)  վերաբերյալ տեղեկատվությունը ներկայացված է Հավելված 1-ում:








V. [bookmark: _Toc133596902]ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

1. [bookmark: _Toc133596903]1023-11001՝ «ՀԱՐԿԱՅԻՆ և ՄԱՔՍԱՅԻՆ ԾԱՌԱՅՈՒԹՅՈՒՆՆԵՐ»  ՄԻՋՈՑԱՌՄՈՒՄ
1.1 [bookmark: _Toc133596904] 411100՝ «Աշխատողների աշխատավարձեր և հավելավճարներ» տնտեսագիտական դասակարգման հոդվածի վերաբերյալ

Առկա է անհամապատասխանություն ՀՀ ֆինանսների և էկոնոմիկայի նախարարի 2007 թվականի հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» N 5-Ն հրամանի № 16 հավելվածի դրույթներին, որոնց համաձայն պարգևատրումները դասակարգվում և արտացոլվում են 411200 հաշվում:
ՀՀ 2022 թվականի պետական բյուջեի  տարեկան կատարման վերաբերյալ ՀՀ ֆինանսների նախարարության հաշվետվությունների համակարգից  (LSREP)  արտահանված տեղեկատվության համաձայն՝ 1023 Ծրագրի 11001 միջոցառման շրջանակներում, 411100 «Աշխատողների աշխատավարձեր և հավելավճարներ» տնտեսագիտական դասակարգման հոդվածով, 2022 թվականի հաշվետու ժամանակահատվածի ճշտված պլանով հատկացվել է 9,018,837.40 հազ. դրամ: դրամարկղային ծախսը կազմել է 9,018,837.40 հազ. դրամ, փաստացի ծախսը` 9,019,631.42 հազ. դրամ:  
Հաշվեքննությամբ պարզվել է, որ  411100 «Աշխատողների աշխատավարձեր և հավելավճարներ» հոդվածով նախատեսված գումարից 2022թ. ընթացքում վճարվել է նաև պարգևատրում՝ 55,173.46 հազ. դրամ:

Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 11001 «Հարկային և մաքսային ծառայություններ» միջոցառման բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածի վերաբերյալ:
411100 «Աշխատողների աշխատավարձեր և հավելավճարներ» հոդվածով նախատեսված գումարից 2022թ. ընթացքում վճարված պարգևատրումը՝ 55,173.46 հազ. դրամ իր մեջ ներառում է.
1) ՀՀ առաջին փոխվարչապետի 2018թ. N 439-Ն և N 441-Ն որոշումներով սահմանված համապատասխանաբար՝ փորձնակի և փորձաշրջան անցնողի աշխատանքները համակարգող քաղաքացիական ծառայողների պարգևատրում` 6,643.27 հազ. դրամ,
2) 2022թ. տարեվերջին հատուկ և որակյալ աշխատանքների կատարման համար տրված պարգևատրում՝ 48,530.19 հազ. դրամ:
	Համաձայն	ՀՀ առաջին փոխվարչապետի 2018թ. N 439-Ն և N 441-Ն որոշումների, փորձնակի և փորձաշրջան անցնողի աշխատանքները համակարգող քաղաքացիական ծառայողների պարգևատրումն իրականացվում է համապատասխան մարմնի տնտեսված միջոցների հաշվին:
Համաձայն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի (այսուհետ՝ Վարձատրության մասին օրենք) 6-րդ հոդվածի 6-րդ մասի «Պետական պաշտոն և պետական ծառայության պաշտոն զբաղեցնող անձանց պարգևատրումը կարող է իրականացվել Հայաստանի Հանրապետության պետական բյուջեով նախատեսված պարգևատրման ֆոնդից, աշխատավարձի ֆոնդի տնտեսված միջոցներից, տվյալ մարմնի աշխատանքների փորձարարական կազմակերպման համար օպտիմալացված միջոցներից, ինչպես նաև օրենքով չարգելված այլ աղբյուրներից»: 
Վարձատրության օրենքի 22-րդ հոդվածի 9-րդ մասի համաձայն՝ «Պետական ծառայողին պաշտոնի նշանակելու իրավասություն ունեցող կամ Հայաստանի Հանրապետության օրենքներով սահմանված համապատասխան լիազորություններով օժտված այլ պաշտոնատար անձը հատուկ առաջադրանքների և(կամ) որակյալ աշխատանքի կատարման համար պետական ծառայողներին կարող է պարգևատրել աշխատավարձի ֆոնդի տնտեսված միջոցներից և (կամ) օրենքով չարգելված այլ աղբյուրներից:», իսկ նույն հոդվածի 10-րդ մասի համաձայն՝ «Աշխատավարձի ֆոնդի տնտեսված միջոցներից պետական ծառայողը հատուկ առաջադրանքների և (կամ) որակյալ աշխատանքի կատարման համար պարգևատրվում է իր մինչև մեկ ամսվա պաշտոնային դրույքաչափով`…»:
Վերոգրյալից պարզ է դառնում, որ ՀՀ առաջին փոխվարչապետի 2018թ. N 439-Ն և N 441-Ն որոշումները և Վարձատրության մասին օրենքը թույլ են տալիս պարգևատրում իրականացնել աշխատավարձի ֆոնդի տնտեսված միջոցներից:
Հատկանշական է, որ եթե տնտեսված միջոցներից պարգևատրումն իրականացվի նախապես տնտեսված միջոցները տնտեսագիտական դասակարգման 411200 հոդված տեղափոխելուց հետո, ապա այդ դեպքում պարգևատրումների վրա չի գործի Վարձատրության օրենքով ամրագրված մինչև մեկ ամսվա պաշտոնային դրույքաչափով պարգևատրելու սահմանափակումը:  
Բացի այդ, ՀՀ ֆինանսների և էկոնոմիկայի նախարարի 2007 թվականի հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» N 5-Ն հրամանի № 16 հավելվածի դրույթների համաձայն՝ պարգևատրումները դասակարգվում և արտացոլվում են ոչ միայն արձանագրության մեջ նշված 411200 հաշվում, այլ նաև 411300 և 411400 հաշիվներում: Ընդ որում, համաձայն նշված հրամանի, 411100 հաշվում ներառվում է նաև տարեկան հավելյալ վճարները, ինչպիսիք են, օրինակ, «13-րդ աշխատավարձը», ինչպես նաև «Հատուկ աշխատանքներում կամ ծրագրերում մասնակցության դիմաց վճարվող այլ վարձատրությունները», իսկ Վարձատրության մասին օրենքի 6-րդ հոդվածի 1-ին մասի համաձայն՝ «Պետական պաշտոն և պետական ծառայության պաշտոն զբաղեցնող անձանց աշխատավարձը կազմված է սույն օրենքով սահմանված հիմնական աշխատավարձից, լրացուցիչ աշխատավարձից և պարգևատրումներից»:
Վերոգրյալից պարզ է դառնում, որ տնտեսագիտական դասակարգման 411100 հաշվում կարելի է արտացոլել Կոմիտեի կոմից հաշվարկված ՀՀ առաջին փոխվարչապետի 2018թ. N 439-Ն և N 441-Ն որոշումներով սահմանված փորձնակի և փորձաշրջան անցնողի աշխատանքները համակարգող քաղաքացիական ծառայողների կատարած աշխատանքների համար պարգևատրումը և Վարձատրության մասին օրենքով նախատեսված հատուկ առաջադրանքների և (կամ) որակյալ աշխատանքի կատարման համար պետական ծառայողներին տրված տարեվերջյան պարգևատրումը («13-րդ աշխատավարձը»):
Միաժամանակ կարևոր ենք համարում ընդգծել, որ.
1.Վարձատրության մասին օրենքի ուժի մեջ մտնելու պահից (2014թ. հուլիսի 1), Կոմիտեի կողմից տրվել են պարգևատրումներ տնտեսված միջոցներից, որոնք ներառվել են 411100 «Աշխատողների աշխատավարձեր և հավելավճարներ» հոդվածում, սակայն Հաշվեքննիչ պալատի կողմից 2019թ., 2020թ. և 2021թ. հաշվեքննությունների շրջանակներում չի արձանագրվել որպես «խեղաթյուրում»,  
 2.ՀՀ ֆինանսների նախարարությունը, հանդիսանալով հաշվապահական հաշվառման կարգավորումը և համակարգումն իրականացնող պետական կառավարման լիազոր մարմին, տնտեսված միջոցների պարգևատրումն իրականացնում է նույն մոտեցմամբ, ինչ Կոմիտեն (դրա մասին են վկայում ՀՀ ֆինանսների նախարարությունում 2022 թվականի պետական բյուջեից վեց և ինն ամիսների կատարման հաշվեքննության արդյունքները):
Ամփոփելով վերոգրյալը, առաջարկում ենք հաշվեքննության արձանագրությունից հանել վերը նշված «խեղաթյուրման» վերաբերյալ գրառումը:

Հաշվեքննողների մեկնաբանությունը
ՀՀ ֆինանսների և էկոնոմիկայի նախարարի 2007 թվականի հունվարի 9-ի N 5-Ն հրամանը հանդիսանում է Հայաստանի Հանրապետությունում միակ իրավական ակտը, որով կարգավորվում են հաշվապահական հաշվառման դասակարգումները և դրանց կիրառման ցուցումները, հետևաբար, բոլոր այն գործողությունները, որոնք իրականացվում են կատարողների կողմից, այդ թվում նաև լիազոր մարմնի կողմից, Հայաստանի Հանրապետության բյուջետային և հանրային հատվածում պետք է համապատասխանեն նշված հրամանով հաստատված ցուցումներին: Հարկ է նշել նաև, որ ՀՀ ֆինանսների նախարարությունը թիվ 01/17-1/7944-2023 գրությամբ 2023 թվականի ապրիլի 21-ին Հաշվեքննիչ պալատին հայտնել է, որ վերոնշյալ  հրամանում նախաձեռնում է մշակել փոփոխություններ կատարելու նախագիծ՝ տարընկալումները բացառելու համար: 
Արձանագրված հաշվետվության խեղաթյուրման փաստը հաշվեքննության օբյեկտի կողմից չընդունելու հանգամանքը հիմնավորվում է «խեղաթյուրում» բառի բառարանային բացատրությամբ։ Մինչդեռ արտաքին պետական հաշվեքննությանը վերաբերելի փաստաթղթերում «խեղաթյուրում» եզրույթն օգտագործվում է «Հաշվեքննիչ պալատի մասին» ՀՀ օրենքի և Աուդիտի բարձրագույն մարմինների համար կիրառելի միջազգային ստանդարտներով սահմանված իմաստով՝ «ֆինանսական հաշվետվությունում գումարի, դասակարգման, ներկայացման կամ բացահայտման ու դրանց համար ֆինանսական հաշվետվությունների պատրաստման կիրառելի հիմունքներով սահմանված պահանջների միջև տարբերություն»։ Հետևաբար, հաշվի առնելով, որ տվյալ դեպքում ֆինանսական գործարքի՝ օրենսդրության կիրառելի պահանջից տարբերվող դասակարգմամբ հաշվառված և հաշվետվության մեջ ներկայացված լինելու հանգամանքները հաշվեքննությամբ ապացուցված են, ուստի հաշվետվությունն ինքնաբերաբար խեղաթյուրված է։
Նույն տերմինը, նույն իմաստով օգտագործվում է նաև ՀՀ կառավարության 2011 թվականի դեկտեմբերի 29-ի թիվ 1931-Ն որոշմամբ  հրապարակված  և Հայաստանի Հանրապետության տարածքում կիրառության մեջ դրված աուդիտի, դիտարկման առաջադրանքների, հարակից ծառայությունների և որակի հսկողության միջազգային ստանդարտների հայերեն տեքստում։

1.2 [bookmark: _Toc133596905]Կնքված ժամանակավոր աշխատանքային պայմանագրերի վերաբերյալ
Առկա է անհամապատասխանություն ՀՀ աշխատանքային օրենսգրքի 86-րդ հոդվածի 1-ին մասի պահանջին, քանի որ ՀՀ պետական եկամուտների կոմիտեի ներքին անվտանգության վարչության անվտանգության և պահպանության բաժնի անցագրային կետի հերթապահի պաշտոնները զբաղեցնելու համար ժամանակավոր աշխատանքային պայմանագրերը կնքվել են  համապատասխան թափուր հաստիքներ նախատեսված չլինելու պարագայում: 
Համաձայն Հայաստանի Հանրապետության վարչապետի 2018 թվականի հունիսի 11-ի № 706-Ա որոշման № 2 հավելվածի 3-րդ կետի՝ ՊԵԿ-ի աշխատողների առավելագույն թիվը 04.01.2022թ. դրությամբ կազմել է 3217 հաստիքային միավոր: ՊԵԿ-ի նախագահի՝ 2020 թվականի մարտի 5-ի թիվ 1/368-Ա հրամանով հաստատվել է ՊԵԿ-ի հաստիքացուցակը /կատարված փոփոխություններով/: 01.12.2022թ. դրությամբ նշված 3217 հաստիքային միավորից համալրված է եղել 2952 միավորը, իսկ 265 միավորը մնացել է թափուր: 
Ուսումնասիրվել են ՊԵԿ-ի կողմից հաշվետու ժամանակաշրջանում աշխատակիցներին վճարված աշխատավարձի ցուցակները, պարզվել է, որ  նոյեմբեր ամսին աշխատակիցներին վճարված աշխատավարձի ցուցակներում ավելացել են թվով 162 նոր անցագրային կետի հերթապահներ, որոնց վճարվել է աշխատավարձ: Հետագա ուսումնասիրությունից պարզվել է, որ նոյեմբերի 24-ին ՊԵԿ-ի կողմից կնքվել է թվով 162 ժամանակավոր աշխատանքային պայմանագիր՝ նախատեսելով, որ աշխատողը համարվում է ՊԵԿ ներքին անվտանգության և պահպանության բաժնի անցագրային կետի հերթապահ: Սակայն, ըստ 01.12.2022 թվականի  դրությամբ տրամադրված հաստիքացուցակի, նախատեսված է եղել անցագրային կետի հերթապահի ընդամենը 18 հաստիք, կամ աշխատանքային պայմանագրերը կնքվել են թափուր հաստիքների բացակայության պայմաններում: 
ՀՀ աշխատանքային օրենսգրքի 86-րդ հոդվածի 1-ին մասի համաձայն՝ «Գործատուն իրավունք ունի ինքնուրույն, ուղղակիորեն (առանց մրցութային կամ այլ ընթացակարգերի) համալրելու թափուր կամ նոր ստեղծված աշխատատեղերը` կնքելով օրենսգրքով նախատեսված աշխատանքային պայմանագրեր…»:  

Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 11001 «Հարկային և մաքսային ծառայություններ» միջոցառման շրջանակներում կնքված ժամանակավոր աշխատանքային պայմանագրերի վերաբերյալ:
Կոմիտեն հաշվեքննողի կողմից արձանագրած անհամապատասխանությունների վերաբերյալ հայտնում է, որ շահագործվող շենքերի, կառույցների և դրանց հարող տարածքների պահպանությունն ու անվտանգությունն ապահովելու նպատակով 2022 թվականի տարեվերջին հրատապ անհրաժեշտություն է առաջացել վերը նշված գործառույթներն իրականացնելու համար  քաղաքացիների հետ կնքել ժամանակավոր աշխատանքային պայմանագրեր։
Հաշվի առնելով կատարվելիք աշխատանքի բնույթը և կատարման պայմանները, ինչպես նաև այն հանգամանքը, որ տվյալ ժամանակահատվածում Կոմիտեում առկա են եղել 265 թափուր հաստիքներ, Հայաստանի Հանրապետության աշխատանքային օրենսգրքի 95-րդ հոդվածի համաձայն 2022 թվականի նոյեմբեր ամսին 162 քաղաքացիների հետ կնքվել են որոշակի ժամկետով՝ ժամանակավոր աշխատանքային պայմանագրեր, ինչի արդյունքում չի գերազանցվել ՀՀ վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշմամբ հաստատված Կոմիտեի աշխատողների առավելագույն թիվը։
Միաժամանակ հիմք ընդունելով այն հանգամանքը, որ  ՀՀ վարչապետի 2018 թվականի հունիսի 11-ի «Հայաստանի Հանրապետության պետական եկամուտների կոմիտեի կանոնադրությունը հաստատելու մասին» թիվ 702-Լ որոշմամբ Կոմիտեի նախագահին է վերապահված  սահմանել Կոմիտեի ներքին կառուցվածքը և հաստիքացուցակը, ուստի առկա թափուր հաստիքների հաշվին 2023 թվականի փետրվարի 1-ին «Ներքին անվտանգության վարչության»  հաստիքացուցակում ստեղծվել են անցագրային կետի հերթապահների նոր հաստիքներ (աշխատատեղեր), որոնք համալրվել են համաձայն ՀՀ աշխատանքային օրենսգրքի 86-րդ հոդվածի։

Հաշվեքննողների մեկնաբանությունը
Հաշվեքննության օբյեկտն ըստ էության արձանագրված փաստն ընդունել է ի գիտություն՝ 2023 թվականի փետրվարի 1-ին «Ներքին անվտանգության վարչության» հաստիքացուցակում ստեղծել է անցագրային կետի հերթապահների նոր հաստիքներ (աշխատատեղեր): 
1.3 [bookmark: _Toc133596906] Արտաժամյա աշխատանքների վճարման վերաբերյալ

Առկա է անհամապատասխանություն ՀՀ աշխատանքային օրենսգրքի 184-րդ հոդվածի 1-ին մասի պահանջին, քանի որ 2022 թվականին ՀՀ պետական եկամուտների կոմիտեի 425 աշխատակցի համար չի հաշվարկվել և չեն վճարվել գիշերային աշխատանքի համար ՀՀ աշխատանքային օրենսգրքով սահմանված հավելումները: 
ՀՀ աշխատանքային օրենսգրքի 139-րդ հոդվածի 4-րդ մասի համաձայն՝ «Առանձին կատեգորիայի աշխատողների (անընդմեջ հերթապահության ռեժիմով աշխատող առողջապահական կազմակերպություններ, հոգաբարձության (խնամակալության) կազմակերպություններ, մանկական դաստիարակչական կազմակերպություններ, էներգամատակարարման, գազամատակարարման, ջերմամատակարարման մասնագիտացված կազմակերպություններ, կապի և վթարների հետևանքների վերացման մասնագիտացված ծառայություններ և այլն) աշխատաժամանակի տևողությունը կարող է կազմել օրական 24 ժամ…»: Նման աշխատանքների ցանկը սահմանված է Հայաստանի Հանրապետության կառավարության՝ 2005 թվականի օգոստոսի 11-ի թիվ 1223-Ն որոշմամբ, որի 39-րդ կետով թվարկված են ՀՀ պետական եկամուտների կոմիտեում հերթափոխության ռեժիմով կատարվող աշխատանքները: 
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 8-րդ հոդվածի 2-րդ կետի համաձայն՝ արտաժամյա, գիշերային ժամերին, հանգստյան, տոնական օրերին աշխատելու համար պետական պաշտոն և պետական ծառայության պաշտոն զբաղեցնող անձանց տրվում է հավելում Հայաստանի Հանրապետության աշխատանքային օրենսգրքով սահմանված նվազագույն չափերով:
ՀՀ աշխատանքային օրենսգրքի 184-րդ հոդվածի 1-ին մասի համաձայն՝ գիշերային աշխատանքի յուրաքանչյուր ժամի համար ժամային դրույքաչափից բացի, վճարվում է հավելում ոչ պակաս, քան ժամային դրույքաչափի 30 տոկոսի չափով:
 ՀՀ պետական եկամուտների կոմիտեի կողմից տրամադրված տեղեկատվության համաձայն, ՊԵԿ-ում նշված աշխատանքները իրականացնում է 425 աշխատակից, որոնց համար 2022թ. չի հաշվարկվել և չի վճարվել գիշերային աշխատանքի համար ՀՀ աշխատանքային օրենսգրքով սահմանված հավելումները:
Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 11001 «Հարկային և մաքսային ծառայություններ» միջոցառման շրջանակներում արտաժամյա աշխատանքների վճարման վերաբերյալ:
ՀՀ պետական եկամուտների կոմիտեում 2019 թվականի ֆինանսատնտեսական գործունեության նկատմամբ հաշվեքննությամբ արձանագրված նշված խնդրի կարգավորման նպատակով, Կոմիտեն նախաձեռնել էր օրենսդրական համապատասխան փոփոխություններ կատարելու գործընթաց: Սակայն, հաշվի առնելով, որ նշված օրենսդրական փոփոխություններին 2022թ. հոկտեմբեր 4-ի սոցիալական նախարարական կոմիտեի նիստում քննարկվելու արդյունքում տրվել է բացասական դիրքորոշում, հիմնավորմամբ, որ «Պետական եկամուտների կոմիտեի պարզաբանումները Հաշվեքննիչ պալատի եզրակացության մասին համարել ընդունելի», ուստի, Կոմիտեն ձեռնպահ է մնացել նախագիծը կրկին շրջանառելուց:

Հաշվեքննողների մեկնաբանությունը
Ներկայացված առարկություններից պարզ չէ, թե 2022թ. հոկտեմբեր 4-ին կայացած սոցիալական նախարարական կոմիտեի նիստում Հաշվեքննիչ պալատի եզրակացության մասին ՊԵԿ-ի որ պարզաբանումներն են ընդունելի, որի հիման վրա օրենսդրական փոփոխության նախագիծը մերժվել է: 
ՀՀ պետական եկամուտների կոմիտեում 2021 թվականի ֆինանսատնտեսական գործունեության նկատմամբ հաշվեքննությամբ արձանագրված նշված խնդրի վերաբերյալ ՊԵԿ-ն արձագանքել էր, որ շրջանառության մեջ է դրվել օրենսդրական փոփոխության նախագիծ, որի համաձայն ՊԵԿ-ի հարկային և մաքսային ծառայության պաշտոններ զբաղեցնող աշխատակիցներին արտաժամյա, գիշերային ժամերին, հանգստյան կամ տոնական օրերին աշխատելու համար հավելավճարներ չեն տրվի: Նշվածից հետևում է, որ ՊԵԿ-ն ընդունել է արձանագրված անհամապատասխանությունը: 

2. [bookmark: _Toc133596907]1023-11001՝ ՀԱՐԿԱՅԻՆ ԵՎ ՄԱՔՍԱՅԻՆ ԾՐԱԳՐԻ ՄԻՋՈՑԱՌՄԱՆ ՇՐՋԱՆԱԿՆԵՐՈՒՄ, /426400/ «ՏՐԱՆՍՊՈՐՏԱՅԻՆ ՆՅՈՒԹԵՐ» ՏՆՏԵՍԱԳԻՏԱԿԱՆ ԴԱՍԱԿԱՐԳՄԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ

Առկա է անհամապատասխանություն  «Հանրային հատվածի կազմակերպությունների հաշվապահական հաշվառման մասին» ՀՀ օրենքի  11-րդ հոդվածի 2-րդ մասի 6-րդ և 7-րդ կետերի պահանջներին: 
Առկա է անհամապատասխանություն    ՀՀ ֆինանսների նախարարի 2016 թվականի «Հանրային հատվածի կազմակերպությունների սկզբնական հաշվապահական հաշվառման գրանցամատյանների օրինակելի ձևերը սահմանելու մասին» թիվ 37-Ն  հրամանի № 1 հավելվածի 48-րդ կետով նախատեսված ԾԽ-6 ձևի և ՀՀ ֆինանսների նախարարի 2016 թվականի «Հանրային հատվածի կազմակերպությունների գործառնությունների փաստաթղթավորման և փաստաթղթաշրջանառության օրինակելի ուղեցույցը սահմանելու մասին» թիվ 142-Ա   հրամանի հավելվածի 7.7-րդ կետի պահանջներին:
Առկա է անհամապատասխանություն ՀՀ ֆինանսների նախարարի 2014 թվականի հոկտեմբերի 24 -ի թիվ 725-Ն հրամանով հաստատված «Հայաստանի Հանրապետության հանրային հատվածի հաշվապահական հաշվառման ստանդարտ»-ով սահմանված ծախսերի ճանաչման (ստանդարտի 2.47 և 2.48  կետեր) պահանջների: 
ՀՀ 2022 թվականի պետական բյուջեի  տարեկան կատարման վերաբերյալ ՀՀ ֆինանսների նախարարության հաշվետվությունների համակարգից  (LSREP)  արտահանված տեղեկատվության համաձայն՝ 1023 Ծրագրի 11001 միջոցառման շրջանակներում 426400 «Տրանսպորտային նյութեր» տնտեսագիտական դասակարգման հոդվածով 2022 թվականի հաշվետու ժամանակահատվածի ճշտված պլանով նախատեսվել է 146,197.00 հազ.դրամ, դրամարկղային ծախսը կազմել է 145,848.38 հազ. դրամ, փաստացի ծախսը կազմել է 143,290.95 հազ.դրամ, որից բենզինի, դիզելային վառելիքի  փաստացի ծախսը՝ 132,549.58 հազ.դրամ,  անվադողերի և մարտկոցների  փաստացի ծախսը՝ 10,741.37 հազ. դրամ: Ըստ կնքված պայմանագրերի՝ մատակարարների կողմից վառելիքը տրամադրվել է կտրոններով: 
01.01.2022թ.-ի դրությամբ  ՊԵԿ-ի հաշվեկշռում հաշվառված է թվով 144 միավոր ավտոմեքենա, որից 5-ը, ըստ հաշվեքննությանը տրամադրված տեղեկատվության՝ չեն շահագործվում: 
ՊԵԿ-ում բենզինի և դիզելային վառելիքի բաշխումը կատարվել է պատասխանատու անձանց միջոցով, ՊԵԿ նախագահի 2018 թվականի օգոստոսի 2‑ի N 485-Ա հրամանի հիման վրա, համաձայն որի յուրաքանչյուր ավտոմեքենայի շահագործման համար ամսական տրամադրվել են կտրոններ՝ սահմանված չափով: 
Հաշվեքննությամբ պարզվել է, որ ՊԵԿ ավտոմեքենաների վառելիքի ծախսը հիմնավորող սկզբնական հաշվառման փաստաթղթերում՝ երթուղային թերթիկներում, բացակայում են օրական կամ ամսական վազքի ցուցմունքները: 
ՊԵԿ-ում ավտոմեքենաների  վառելիքի ծախսը ճանաչվել և հաշվետվություններում արտացոլվել է չպահպանելով ՀՀ ֆինանսների նախարարի 2014 թվականի հոկտեմբերի 24-ի թիվ 725-Ն հրամանով հաստատված «Հայաստանի Հանրապետության հանրային հատվածի հաշվապահական հաշվառման ստանդարտ»-ով սահմանված ծախսերի ճանաչման (ստանդարտի 2.47 և 2.48 կետեր) պահանջները, համաձայն որի ֆինանսական հաշվետվությունում ծախսերը պետք է ճանաչվեն, երբ առաջացել է ապագա տնտեսական օգուտների կամ օգտակար պոտենցիալի նվազում` կապված ակտիվի նվազման կամ պարտավորության աճի հետ, որը կարող է արժանահավատորեն չափվել։ Չափումը այն դրամային գումարի որոշման գործընթացն է, որով տվյալ դեպքում ծախսերը ճանաչվում և գրանցվում են ֆինանսական հաշվետվություններում։ 

	 Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 11001 «Հարկային և մաքսային ծառայություններ» միջոցառման բյուջետային ծախսերի տնտեսագիտական դասակարգման «Տրանսպորտային նյութեր» հոդվածով կատարված ծախսերի վերաբերյալ:
Կոմիտեն չի ընդունում հաշվեքննողի կողմից բյուջետային ծախսերի տնտեսագիտական դասակարգման «Տրանսպորտային նյութեր» հոդվածով կատարված ծախսերի վերաբերյալ ներկայացված անհամապատասխանությունները և պնդում է իր դիրքորոշումը: Այն է`
Կոմիտեի ծառայողական ավտոմեքենաների համար ուղեթերթիկը լրացվում է Կոմիտեի  նախագահի 2018 թվականի օգոստոսի 2-ի «Հայաստանի Հանրապետության պետական եկամուտների կոմիտեի ծառայողական ավտոմեքենաներին հատկացվող վառելիքի տրամադրման կարգը, սահմանաքանակները, ծախսի նորմաները, տրամադրվող լրացուցիչ վառելիքի զեկուցագրի ձևը, մարդատար (բեռնատար) ավտոմեքենայի ուղեթերթիկը, տրամադրված վառելիքի ծախսի հաշվետվությունը և լիակատար նյութական պատասխանատվության պայմանագիրը հաստատելու մասին» թիվ 485-Ա հրամանի Հավելված 5-ի համաձայն, իսկ ֆինանսահաշվային փաստաթղթերի հանձնումը և ընդունումը կատարվում է գրանցամատյաններում` լրացնելով անհրաժեշտ բոլոր տվյալները։
Ինչ վերաբերում է տրանսպորտային միջոցների ծախսերը ՀՀ ֆինանսների նախարարի 2014 թվականի հոկտեմբերի 24-ի N 725-Ն հրամանով (այսուհետ` Հրաման) հաստատված ստանդարտներով իրականացմանը, ապա հայտնում ենք, որ Կոմիտեի հաշվեկշռում առկա տրանսպորտային միջոցները շահագործվում են ՀՀ-ի ողջ տարածքով և վերջիններիս նկատմամբ Հրամանի կիրառումն իրատեսական չէ, քանի որ թվով 22 ստորաբաժանումների վառելիքի կտրոնները տրամադրվում է լիազորված անձանց, համապատասխան ստորաբաժանման ղեկավարի կողմից տրված լիազորագրի հիման վրա, իսկ Կոմիտեի նախագահի 2018 թվականի օգոստոսի 2-ի թիվ 485-Ա հրամանի N 5 Հավելվածը համապատասխանեցված է «Հանրային հատվածի կազմակերպությունների հաշվապահական հաշվառման մասին» ՀՀ օրենքի 11-րդ հոդվածի 2-րդ մասի 6-րդ և 7-րդ կետերի պահանջներին:
Բացի այդ, անհասկանալի է հաշվեքննողի կողմից 132,549.6 հազար դրամի խեղաթյուրման փաստի արձանագրումը, քանի որ վերջինս ըստ բացատրական բառարանի նշանակում է աղավաղում, աղճատում, կեղծում, խեղում, նենգում և նենգափոխում:
Ելնելով վերոգրյալից` հաշվեքննողին առաջարկում ենք Կոմիտեի 2022 թվականի պետա-կան բյուջեի տարեկան կատարման հաշվեքննության արդյունքների վերաբերյալ արձանագրության 2-րդ կետից հանել խեղաթյուրման վերաբերյալ արձանագրումը:

Հաշվեքննողների մեկնաբանությունը
Հաշվեքննության օբյեկտի կողմից արձանագրված անհամապատասխանության վերաբերյալ, ըստ էության, առարկություններ չեն ներկայացվել, քանի որ վառելիքի ծախսը հիմնավորվում է սկզբնական հաշվառման փաստաթղթում՝ տվյալ դեպքում երթուղային թերթիկներում գրառվող փաստացի կատարված վազքի (կմ) հիման վրա:     
Արձանագրված հաշվետվության խեղաթյուրման փաստը հաշվեքննության օբյեկտի կողմից չընդունելու հանգամանքը հիմնավորվում է «խեղաթյուրում» բառի բառարանային բացատրությամբ, որի վերաբերյալ պարզաբանումը ներկայացված է սույն ընթացիկ եզրակացության 1.1 կետի հաշվեքննողների մեկնաբանություններում:  


3. [bookmark: _Toc133596908]1023 – 11001՝ ՀԱՐԿԱՅԻՆ ՄԱՔՍԱՅԻՆ ԾԱՌԱՅՈՒԹՅՈՒՆՆԵՐ ԾՐԱԳՐԻ ՝ ՄԻՋՈՑԱՌՄԱՆ 423900՝ ԸՆԴՀԱՆՈՒՐ ԲՆՈՒՅԹԻ ԱՅԼ ԾԱՌԱՅՈՒԹՅՈՒՆՆԵՐ ՏՆՏԵՍԱԳԻՏԱԿԱՆ ԴԱՍԱԿԱՐԳՄԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ

Առկա է անհամապատասխանություն ՊԵԿ-ի և թվով 16 կազմակերպությունների միջև կնքված ծառայությունների մատուցման պայմանագրերի 1.1 կետով նախատեսված տեխնիկական բնութագրերի և կազմած   եզրակացություններում, այնուհետև հանձման-ընդունման արձանագրություններում փաստացի նշված մաքրման ծառայությունների բովանդակության հետ:
ՀՀ 2022 թվականի պետական բյուջեի  տարեկան կատարման վերաբերյալ ՀՀ ֆինանսների նախարարության հաշվետվությունների համակարգից  (LSREP)  արտահանված տեղեկատվության համաձայն` 1023 ծրագրի 11001 հարկային և մաքսային ծառայություններ միջոցառման 423900 տնտեսագիտական դասակարգման հոդվածով տարեկան պլանը կազմել է 1,034,387.80 հազ. դրամ, տարեկան  ճշտված պլանը կազմել է 662,370.90 հազ.դրամ, դրամարկղային  ծախսը՝ 433,047.75 հազ.դրամ, իսկ  փաստացի ծախսը՝  433,543.00 հազ.դրամ: Տարբերություն՝ 495.25 հազ.դրամը պայմանավորված է ՊԵԿ-ի կողմից 2021թ-ին կատարված կանխավճարով, որը 2022 թվականի տարեսկզբին առաջացրել է  դեբիտորական պարտք: Նշված հոդվածով կատարված ծախերից 58.5%-ը՝ 253,507.32 հազ.դրամը կազմել է ՊԵԿ շենքերի մաքրման ծառայությունների մատուցման, 19.4%-ը՝ 84,067.80 հազ. դրամ-ը՝ ՊԵԿ կարիքների համար ուղևորափոխադրումների մասնագիտացված ծառայությունների մատուցման՝ 22.1%՝ 95,472.63 հազ. դրամը՝ ՊԵԿ համակարգի շենքերում տեղակայված էլեկտրական, ֆաքսիմիլային սարքերի, ջեռուցման համակարգերի, վերելակների պահպանման, վերանորոգման, մոնիթորինգային կենտրոնի սարքավորումների՝ ներառյալ տեսահսկման համակարգեր տեղադրման և սպասարկման ծառայությունների մատուցման և այլ ծախսերը:
2022 թվականի ընթացքում ՊԵԿ-ի և թվով 16 կազմակերպությունների միջև կնքվել են մաքրման ծառայությունների մատուցման գնման թվով 46 պայմանագիր / այսուhետ՝ Պայմանագրեր/:
Պայմանագրերի 1.1 կետով նախատեսված և Պայմանագրերին կից  հավելված 1-ով սահմանվել է տեխնիկական բնութագիր, որի համաձայն կազմակերպությունները մաքրման աշխատանքները  պետք է իրականացնեն ամենօրյա, շաբաթական, ամսական, եռամսյակային և տարեկան պարբերականությամբ,  իսկ ձյան տեղումների դեպքում նաև դրանց մաքրման աշխատանքները:
Հաշվեքննության ընթացքում ուսումնասիրվել են Պայմանագրերին կից հավելվածներով սահմանված պայմանագրի կամ դրա մի մասի կատարման արդյունքների հանձման-ընդունման արձանագրությունները և հանձման-ընդունման արձանագրությունների ստորագրման համար հիմք հանդիսացող եզրակացությունները: Պարզվել է, որ եզրակացություններում, այնուհետև հանձման-ընդունման արձանագրություններում «Մատակարարված ապրանքների, կատարված աշխատանքների, մատուցված ծառայություններ» բաժնի տեխնիկական բնութագրի «համառոտ շարադրանք» սյունակում  համատարած լրացվել են  Պայմանագրերի 1.1 կետով նախատեսված տեխնիկական բնութագրերով սահմանված ամբողջ ծավալի մաքրման ծառայությունները՝ առանց հաշվի առնելու մատուցվող ծառայությունների պարբերականության և սեզոնայնության գործոնը: 
Ծառայությունները չեն առանձնացվել ըստ տեխնիկական բնութագրերով սահմանված ամենօրյա, շաբաթական, ամսական, եռամսյակային և տարեկան պարբերականություններով: Մասնավորապես՝ պայմանագրին կից տեխնիկական բնութագրերի 1.1 կետով նախատեսված  եռամսյակային մաքրման ծառայությունները պետք է իրականացվեն փետրվար, մայիս, օգոստոս և նոյեմբեր ամիսներին,  տարեկան մաքրման ծառայությունները՝ հուլիս ամսին, իսկ անգարներում և ծածկի տակ գտնվող այլ տարածքներում իրականացվող առաստաղների, պատերի և առկա իրերի փոշեզրկումը, հատակի մաքրումը, ավլումը, լվացումը, կուտակված աղբի հեռացումը՝ մարտ, հունիս, սեպտեմբեր, դեկտեմբեր ամիսներին։ Սակայն, ինչպես վերը   նշվեց, եզրակացություններում, այնուհետև հանձման-ընդունման արձանագրություններում նշված մաքրման ծառայությունները չեն առանձնացվել և լրացվել են ծառայություն մատուցված բոլոր ամիսների եզրակացություններում:

Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 11001 «Հարկային և մաքսային ծառայություններ» միջոցառման բյուջետային ծախսերի տնտեսագիտական դասակարգման «Ընդհանուր բնույթի այլ ծառայություններ» հոդվածով կատարված ծախսերի վերաբերյալ:
Կոմիտեն մասամբ է ընդունում հաշվեքննողի կողմից ներկայացված անհամապատասխանությունը, քանի որ պայմանագրերի 1.1 կետով նախատեսված ինչպես տեխնիկական բնութագրերի այնպես էլ կազմված հանձման-ընդունման արձանագրությունների և դրական եզրակացությունների հիմքում ընկած են փաստացի միայն մեկ օրվա դիմաց մատուցված ծառայությունների արժեքները` անկախ կատարված աշխատանքի բնույթից: Սակայն, հետագա տարընթերցումներից խուսափելու նպատակով, Կոմիտեն հաշվի կառնի հաշվեքննողի կողմից ներկայացված դիտարկումը: 
Միաժամանակ առաջարկում ենք 1-ին պարբերությունում նշված «1,034,378.80 հազար դրամ» բառերը փոխարինել «662.370.90 հազար դրամ» բառերով:

Հաշվեքննողների մեկնաբանությունը
Հաշվեքննության օբյեկտի կողմից ներկայացված պարզաբանումները ընդունվել  են ի գիտություն: Առաջին պարբերության մասով առաջարկված փոփոխությունը լրացվել է:   

Առկա է անհամապատասխանություն    Գնումների մասին ՀՀ օրենքի 35-րդ հոդվածի 3-րդ մասով և 36-րդ հոդվածի 3-րդ մասով սահմանված պահանջներին:
ՀՀ 2022 թվականի պետական բյուջեի  տարեկան կատարման վերաբերյալ ՀՀ ֆինանսների նախարարության հաշվետվությունների համակարգից  (LSREP)  արտահանված տեղեկատվության համաձայն՝  ՊԵԿ-ի «Այլ մեքենաներ և սարքավորումներ» 512900 տնտեսագիտական դասակարգման հոդվածով 2022 թվականին ՀՀ պետական բյուջեի տարեկան ճշտված պլանը կազմել է 775,436.10 հազ.դրամ, դրամարկղային ծախսը կազմել է 729,251.88 հազ. դրամ, իսկ  փաստացի ծախսը՝ 734,594.89 հազ. դրամ: Փաստացի և դրամարկղային ծախսերի տարբերությունը պայմանավորված է 2021 թվականի և 2022 թվականի դեկտեմբեր ամիսներին տրված կանխավճարների տարբերությամբ:
Հաշվետու ժամանակաշրջանում 512900 տնտեսագիտական դասակարգման հոդվածով կնքվել են թվով 8 գնման պայմանագիր, գումարով 754,787.78 հազ. դրամի, որոնց դիմաց վճարվել է 729,251.88 հազ. դրամ:  Վերը նշված պայմանագրերից թվով 5 պայմանագրով նախատեսվել  է 53,372.43 հազ. դրամ կանխավճար, որի ապահովման երաշխիքը մասնակիցների կողմից օրենքով սահմանված ժամանակահատվածում չի ներկայացվել:  Թվով 3 պայմանագիր՝ կնքման նպատակով գնման ընթացակարգերի կազմակերպման (հրավերների հրապարակում) ժամանակահատվածում կիրառելի են եղել մինչև 31.05.2022 թ. դրությամբ գործող՝ Գնումների մասին ՀՀ օրենքի 35-րդ հոդվածի 3-րդ մասով և 36-րդ հոդվածի 3-րդ մասով սահմանված դրույթները, համաձայն որոնց՝ «….Պայմանագրով պատվիրատուի կողմից կանխավճար հատկացվելու պայման նախատեսվելու դեպքում ընտրված մասնակիցը նախապես պատվիրատուին է ներկայացնում կանխավճարի ապահովում` կանխավճարի չափով, բանկային երաշխիքի ձևով: Կանխավճարի մարման կարգը սահմանվում է պայմանագրով» (35-րդ հոդվածի 3-րդ մաս) և «…Եթե ընտրված մասնակիցը պայմանագիր կնքելու մասին ծանուցումը և պայմանագրի նախագիծն ստանալուց հետո՝ 10 աշխատանքային օրվա ընթացքում, չի ստորագրում պայմանագիրը և պատվիրատուին ներկայացնում պայմանագրի ապահովումը, ապա նա զրկվում է պայմանագիրն ստորագրելու իրավունքից: Պայմանագրով կանխավճար նախատեսվելու դեպքում սույն կետով նախատեսված ժամկետը սահմանվում է 15 աշխատանքային օր» (36-րդ հոդվածի 3-րդ մաս): 
Մնացած 2 պայմանագրերի կնքման նպատակով գնման ընթացակարգերի կազմակերպման (հրավերների հրապարակում) ժամանակահատվածում կիրառելի են եղել 2022 թվականի փետրվարի 21-ի ՀՕ-4-Ն օրենքով նախատեսված փոփոխությամբ գործող՝ Գնումների մասին ՀՀ օրենքի 35-րդ հոդվածի 3-րդ մասով և 36-րդ հոդվածի 3-րդ մասով սահմանված դրույթները, համաձայն որոնց՝ «….Պայմանագրով պատվիրատուի կողմից կանխավճար հատկացվելու պայման նախատեսվելու դեպքում ընտրված մասնակիցը ներկայացնում է նաև կանխավճարի ապահովում` կանխավճարի չափով, բանկային երաշխիքի ձևով: Կանխավճարի մարման կարգը սահմանվում է պայմանագրով:» (35-րդ հոդվածի 3-րդ մաս) և «…Եթե ընտրված մասնակիցը պայմանագիր կնքելու մասին ծանուցումը և պայմանագրի նախագիծն ստանալուց հետո սույն օրենքի 35-րդ հոդվածի 1-ին մասով նախատեսված ժամկետում չի ստորագրում պայմանագիրը կամ պատվիրատուին չի ներկայացնում պայմանագրի և (կամ) որակավորման ապահովումը, իսկ կնքվելիք պայմանագրով կանխավճար նախատեսված լինելու դեպքում՝ նաև կանխավճարի ապահովումը, ապա նա զրկվում է պայմանագիրն ստորագրելու իրավունքից (36-րդ հոդվածի 3-րդ մաս): 

Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 31001 «ՀՀ պետական եկամուտների կոմիտեի տեխնիկական հագեցվածության բարելավում» միջոցառման շրջանակներում` ՊԵԿ-ՀԲՄԾՁԲ-2022/1, ՊԵԿ-ԲՄԾՁԲ-2021/2, ՊԵԿ –ԳՀԾՁԲ-22/5, ՀՀՊԵԿ-ԳՀԾՁԲ-2022/5, ՊԵԿ-ԳՀԾՁԲ-2022/8 ծածկագրերով գնման պայմանագրերով նախատեսված կանխավճարների վերաբերյալ:
Եվս մեկ անգամ հայտնում ենք, որ ռենտգենյան զննող սարքավորումների տեխնիկական սպասարկման ծառայությունների ձեռքբերման գնման պայմանագրերի ընթացակարգերի հրավերներով հստակ սահմանվել է կանխավճարներ տրամադրելու պայմանները և կանխավճարներ տրամադրվելու է միայն դեկտեմբեր ամսվա համար՝ առավելագույնս կրճատելով 2023 թվականի բյուջեի ծանրաբեռնվածությունը:
Գնումների մասին ՀՀ օրենսդրությամբ սահմանված պայմաններով կանխավճար փոխանցելուց առաջ մասնակիցը ներկայացրել է կանխավճարի չափով ապահովում՝ բանկային երաշխիքի տեսքով՝ որից հետո միայն փոխանցվել է գումարը: Քանի որ, կանխավճարը նախատեսվել է դեկտեմբեր ամսվա համար հետևաբար գնման պայմանագրերը կնքվել են առանց կանխավճարի ապահովման՝ զերծ պահելով մասնակցին լրացուցիչ ֆինանսական պարտավորությունների կրման բեռից: Եթե մասնակցից պահանջվեր փետրվար ամսին ներկայացնել կանխավճարի ապահովում՝ պայմանով, որ դեկտեմբերին կփոխանցվի գումարը, դա կհակասեր գնումների մասին ՀՀ օրենսդրության սկզբունքներին և նպատակներին: Մասնավորապես՝ նման պահանջը կհակասեր «Գնումների մասին» ՀՀ օրենքի (այսուհետ՝ Օրենք) 3-րդ հոդվածի 1-ին և 2-րդ մասերի պահանջներին՝ Օրենքի նպատակն է ապահովել գնումների գործընթացում հատուցման դիմաց արժեք, այն է`
ա) պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ,
բ) գնումների և գնումների գործընթացի տնտեսող, արդյունավետ և օգտավետ իրականացում:
2. Գնումների գործընթացը հիմնվում է հետևյալ սկզբունքների վրա.
ա) գնման գործընթացի միասնական կանոններով մրցակցային, թափանցիկ, համաչափ, հրապարակային և ոչ խտրական հիմունքներով կազմակերպում,
բ) պայմանագրի կնքման նպատակով մասնակիցների շրջանակի ընդլայնում և նրանց միջև մրցակցության խրախուսում,
գ) ցանկացած անձի համար, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, գնման գործընթացին մասնակցելու իրավահավասարություն:
Միևնույն ժամանակ Օրենքի` 
35-րդ հոդվածի 3-րդ մասի համաձայն՝ պայմանագրով պատվիրատուի կողմից կանխավճար հատկացվելու պայման նախատեսվելու դեպքում ընտրված մասնակիցը ներկայացնում է նաև կանխավճարի ապահովում` կանխավճարի չափով, բանկային երաշխիքի ձևով,
36-րդ հոդվածի 3-րդ և 4-րդ մասերի համաձայն՝ եթե ընտրված մասնակիցը պայմանագիր կնքելու մասին ծանուցումը և պայմանագրի նախագիծն ստանալուց հետո նույն օրենքի 35-րդ հոդվածի 1-ին մասով նախատեսված ժամկետում չի ստորագրում պայմանագիրը կամ պատվիրատուին չի ներկայացնում ... կնքվելիք պայմանագրով կանխավճար նախատեսված լինելու դեպքում՝ կանխավճարի ապահովումը, ապա նա զրկվում է պայմանագիրը ստորագրելու իրավունքից:
Մինչև հիշյալ ժամկետի ավարտը կողմերի համաձայնությամբ կարող են պայմանագրի նախագծում կատարվել փոփոխություններ, սակայն դրանք չեն կարող հանգեցնել գնման առարկայի բնութագրերի փոփոխմանը, կանխավճարի չափի կամ ընտրված մասնակցի առաջարկած գնի ավելացմանը:
ՀՀ կառավարության 04.05.2017թ. թիվ 526-Ն որոշմամբ հաստատված կարգի`
32-րդ կետի 5-րդ ենթակետի համաձայն՝ հրավերում նշվում է կանխավճարի հատկացման և դրա առավելագույն չափի մասին, պայմանով, որ ընտրված մասնակիցը կարող է հրաժարվել առաջարկված կանխավճարից կամ դրա մի մասից:
56-րդ կետի համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռքբերվող գնման առարկաների միավորի գնի կամ պայմանագրի գնի արհեստական փոփոխման: Միաժամանակ նույն կետի 6-րդ ենթակետի համաձայն՝ արհեստական է համարվում պայմանագրով կանխավճար նախատեսելը, եթե հրավերով նախատեսված չի եղել կանխավճար հատկացնելու հնարավորություն՝ բացառությամբ նույն կարգի 23-րդ կետի 4-րդ ենթակետով հաստատված ցանկում ներառված գնումների:
Հետևաբար, քանի որ հրավերով նախատեսվել է կանխավճարի տրամադրում, ապա պայմանագիրը կնքելուց հետո կանխավճարը կարող է տրամադրվել հետագայում, պայմանով, եթե վերջինս կներկայացնի կանխավճարի ապահովում:
Վերոգրյալի հետ կապված կից ներկայացվում է նաև լիազոր մարմնի կողմից տրված պարզաբանումը:

Հաշվեքննողների մեկնաբանությունը
Հաշվեքննության օբյեկտի բացատրություններն ու առարկությունները, մասնավորապես՝ «Եթե մասնակցից պահանջվեր փետրվար ամսին ներկայացնել կանխավճարի ապահովում՝ պայմանով, որ դեկտեմբերին կփոխանցվի գումարը, դա կհակասեր գնումների մասին ՀՀ օրենսդրության սկզբունքներին և նպատակներին:», ըստ էության կարծիք է այն մասին, որ «Գնումների մասին» ՀՀ օրենքում առկա է սահմանված կիրառելի պահանջի՝ 36-րդ հոդվածի 3-րդ և 4-րդ մասերի համաձայն՝ եթե ընտրված մասնակիցը պայմանագիր կնքելու մասին ծանուցումը և պայմանագրի նախագիծն ստանալուց հետո նույն օրենքի 35-րդ հոդվածի 1-ին մասով նախատեսված ժամկետում չի ստորագրում պայմանագիրը կամ պատվիրատուին չի ներկայացնում կնքվելիք պայմանագրով կանխավճար նախատեսված լինելու դեպքում՝ կանխավճարի ապահովումը, ապա նա զրկվում է պայմանագիրը ստորագրելու իրավունքից: Բացի այդ, ինչպես Հաշվեքննության օբյեկտի բացատրությունների և առարկությունների մեջ հիշատակված ՝ «բ) գնումների և գնումների գործընթացի տնտեսող, արդյունավետ և օգտավետ իրականացում», այնպես էլ՝ «Բյուջետային համակարգի մասին» ՀՀ օրենքի 8‑րդ հոդվածի 7‑րդ մասով նշված սկզբունքի՝ «7. Բյուջետային միջոցների օգտագործման արդյունավետության սկզբունքը նշանակում է, որ բյուջեների կազմման և կատարման ժամանակ պետք է ելնել նախատեսված արդյունքի բյուջետային միջոցների նվազագույն ծավալի օգտագործմամբ կամ բյուջեով նախատեսված միջոցների ծավալով լավագույն արդյունքի հասնելու անհրաժեշտությունից:» պահպանման տեսակետից հաշվեքննության օբյեկտի կոնկրետ գործարքը չի հիմնավորվում, պարզապես, հաշվի առնելով իրականացված հաշվեքննության տեսակը (ֆինանսական և համապատասխանության), հաշվեքննությունը չի անդրադարձել արդյունավետության սկզբունքների պահպանմանը։ Այլապես, դժվար չէ հաշվել դեռևս չստացված ծառայության դիմաց վճարված գումարի (դեկտեմբերի կանխավճարին) զուտ ներկա արժեքը (այսուհետ՝ ԶՆԱ) և այն համադրել հունվարին նույն գումարի ԶՆԱ-ի հետ ու առնվազն «տնտեսող» սկզբունքի պահպանման վերաբերյալ դատողությունն ակնհայտ կդառնա։ 

Առկա է անհամապատախանություն  Ֆինանսների և Էկոնոմիկայի նախարարի Հայաստանի Հանրապետության բյուջետային ու հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին 2007 թվականի հունվարի 9-ի թիվ 5-Ն հրամանով սահմանված պահանջներին:
2022 թվականի ընթացքում ՊԵԿ-ի կողմից ռենտգենյան զննող սարքավորումների տեխնիկական սպասարկման ծառայությունների / վերոնշյալ կազմակերպությունների հետ կնքված թվով 5 պայմանագիր/,  վերանորոգման ծառայությունների /Կոնսէլ ՍՊԸ-ի հետ կնքված թվով 1 պայմանագիր/ և մաքսային հսկողության սարքավորումների ստուգաչափման ծառայության /թվով 1 պայմանագիր/  ձեռքբերման ծախսերը  կատարվել են 512900 Այլ մեքենաներ և սարքավորումներ տնտեսագիտական դասակարգման հոդվածով  425200 Ընթացիկ նորոգում և պահպանում տնտեսագիտական դասակարգման հոդվածի փոխարեն: Ընդ որում նշված ծառայությունների դիմաց փաստացի վճարումները կազմել են  728,483.87 հազ.դրամ: Համաձայն Ֆինանսների և Էկոնոմիկայի նախարարի 2007 թվականի հունվարի 9-ի Հայաստանի Հանրապետության բյուջետային ու հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի № 17 հավելվածի (Ընթացիկ ծախսեր)  դրույթների՝ հիմնական միջոցների պահպանման և ընթացիկ վերանորոգման համար օգտագործվող ապրանքների ու ծառայությունների ձեռքբերման ծախսերը համարվում են ապրանքների և ծառայությունների ձեռքբերման ծախսեր: Դրանք  պարբերաբար իրականացվում են  որպեսզի կարողանան նախատեսված օգտակար ծառայության ժամկետի ընթացքում օգտագործել այդ ակտիվները և դրանք չեն փոխում հիմնական միջոցները, այլ պահպանում են դրանց աշխատունակությունը կամ էլ շարքից դուրս գալու դեպքում վերադարձնում են դրանք աշխատունակ վիճակի: 

Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 31001 «ՀՀ պետական եկամուտների կոմիտեի տեխնիկական հագեցվածության բարելավում» միջոցառման բյուջետային ծախսերի տնտեսագիտական դասակարգման «Այլ մեքենաներ և սարքավորումներ» հոդվածով կատարված ծախսերի վերաբերյալ:
ա) Կոմիտեն հաշվեքննողի կողմից բյուջետային ծախսերի տնտեսագիտական դասակարգման 5129 «Այլ մեքենաներ և սարքավորումներ» հոդվածով կատարված ծախսերի անհամապատասխանությունը, Ֆինանսների և Էկոնոմիկայի նախարարի Հայաստանի Հանրապետության բյուջետային ու հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին 2007 թվականի հունվարի 9-ի թիվ 5-Ն հրամանով սահմանված պահանջներին, ընդունել է ի գիտություն:
բ) Կոմիտեն չի ընդունում հաշվեքննողի կողմից բյուջետային ծախսերի տնտեսագիտական դասակարգման 5129 «Այլ մեքենաներ և սարքավորումներ» հոդվածով 728,483.9 հազար դրամի չափով կատարված խեղաթյուրման փաստը, քանի որ ըստ էության տեղի է ունեցել բյուջետային ծախսերի տնտեսագիտական դասակարգման հոդվածների անհամապատասխանություն:
Ելնելով վերոգրյալից` հաշվեքննողին առաջարկում ենք Կոմիտեի 2022 թվականի պետա-կան բյուջեի տարեկան կատարման հաշվեքննության արդյունքների վերաբերյալ արձանագրության 5.2 կետից հանել խեղաթյուրման վերաբերյալ արձանագրումը, իսկ խեղաթյուրման հետ կապված մեր դիրքորոշումը ևս մեկ անգամ հայտնել ենք հաշվեքննության առարկությունների 4-րդ կետում: 

Հաշվեքննողների մեկնաբանությունը
Արձանագրված հաշվետվության խեղաթյուրման փաստը հաշվեքննության օբյեկտի կողմից չընդունելու հանգամանքը հիմնավորվում է «խեղաթյուրում» բառի բառարանային բացատրությամբ, որի վերաբերյալ պարզաբանումը ներկայացված է սույն ընթացիկ եզրակացության 1.1 կետի հաշվեքննողների մեկնաբանություններում:  

Առկա է անհամապատասխանություն 26.03.2021թ. դրությամբ գործող՝ ՀՀ կառավարության 2017 թվականի մայիսի 4-ի թիվ 526-Ն որոշման № 1 հավելվածի 40-րդ կետի 6-րդ ենթակետի զ պարբերությամբ սահմանված պահանջին:  
ՀՀ 2022 թվականի պետական բյուջեի  տարեկան կատարման վերաբերյալ ՀՀ ֆինանսների նախարարության հաշվետվությունների համակարգից  (LSREP)  արտահանված տեղեկատվության համաձայն՝  ՊԵԿ-ի Ոչ նյութական հիմնական միջոցներ 513200 տնտեսագիտական դասակարգման հոդվածով  2022 թվականին ՀՀ պետական բյուջեի տարեկան ճշտված պլանը կազմել է 945,430.00 հազ. դրամ, դրամարկղային և փաստացի ծախսերը՝ 823,229.86 հազ.դրամ:  
Ոչ նյութական հիմնական միջոցներ հոդվածով 2022 թվականի հաշվետու ժամանակաշրջանում կատարված ծախսերի շրջանակներում կնքվել է թվով 15 գնման պայմանագիր, գումարով 945,430.00 հազ. դրամի, որից թվով 5 պայմանագիր, ընդհանուր գումարով 456,430.00 հազ. դրամ, կնքվել է Թիմ Սոլյուշնս ՓԲԸ-ի հետ,  թվով 8 պայմանագիր, ընդհանուր գումարով 438,000.00 հազ. դրամ, կնքվել է Դանիամ ՍՊԸ-ի հետ և թվով 2 պայմանագիր, գումարով 51,000.00 հազ. դրամ կնքվել է «Էդեսսա» ՍՊԸ-ի և ԱՅ ԹԻ ՌԵՍՈՒՐՍԻՍ» ՍՊԸ-ի հետ:
Հաշվեքննության են ենթարկվել կնքված բոլոր պայմանագրերի հետ կապված գնման գործընթացները և մեկ գնման գործընթացի հետ կապված արձանագրվել է անհամապատասխանությունը:  
2022 թվականի ընթացքում ՊԵԿ-ի կողմից «Էլեկտրոնային հաշվարկային փաստաթղթեր և գրքեր» (e-invoicing) համակարգի «վեբ» տարբերակի ներդրման խորհրդատվական ծառայությունների ձեռքբերման նպատակով 2021 թվականի հուլիսի 6-ին կազմակերպվել է ՊԵԿ-ԲՄԽԾՁԲ-21/3 ծածկագրով գնման ընթացակարգ: Գնման ընթացակարգին մասնակցել և գնային առաջարկ է ներկայացրել միայն մեկ մասնակից՝ Թիմ Սոլյուշնս ՓԲԸ-ն: Վերջինս ներկայացրել է գնային առաջարկ գումարով 160,000.00 հազ.դրամ, որը գերազանցել է ՊԵԿ-ի կողմից գնման հայտով սահմանված նախահաշվային գինը՝ 60,000.00 հազ.դրամ: Գնահատող հանձնաժողովը, թիվ 5 արձանագրության համաձայն, գնի նվազեցման նպատակով բանակցությունների է հրավիրել միակ մասնակցին՝ Թիմ Սոլյուշնս ՓԲԸ-ին, որի հայտը ոչ գնային պայմաններով բավարար է գնահատվել: Սակայն վերջինս չի ներկայացել բանակցություններին: Արդյունքում գնահատող հանձնաժողովը հաղթող է ճանաչել Թիմ Սոլյուշնս ՓԲԸ-ին՝ որպես հիմնավորում ներկայացնելով 26.03.2021թ. դրությամբ գործող՝ /Թիվ 414-Ն որոշմամբ նախատեսված փոփոխությամբ/ ՀՀ կառավարության 2017 թվականի մայիսի 4-ի թիվ 526-Ն որոշման № 1 հավելվածի  40-րդ կետի 6-րդ ենթակետի զ պարբերությամբ սահմանված նորմը, համաձայն որի՝ խորհրդատվական ծառայությունների գնման դեպքում ընտրված մասնակից է ճանաչվում այն մասնակիցը, որին տրված գնահատականն ամենաբարձրն է: Մասնակիցներին տրված գնահատականների հավասարության դեպքում, կամ եթե գնումն իրականացվում է օրենքի 15-րդ հոդվածի 6-րդ մասի հիման վրա, ապա՝... բանակցությունների համար սահմանված վերջնաժամկետը լրանալու պահին ամենաբարձր գնահատական ստացած մասնակցի գինը գերազանցում է գնման հայտով սահմանված գինը, ապա գնահատող հանձնաժողովը կարող է այդ մասնակցին հայտարարել ընտրված մասնակից՝ պայմանով, որ՝
- միևնույն գնման առարկայի բնութագրերով տվյալ օրացուցային տարում արդեն իսկ կազմակերպվել է առնվազն մեկ գնման մրցակցային ընթացակարգ, որը չկայացած է հայտարարվել մասնակիցների ներկայացրած գները գնման հայտով սահմանված գինը գերազանցելու հիմքով պայմանավորված.
- ընտրված մասնակցի հետ կնքվող պայմանագրով նախատեսված կողմերի իրավունքներն ու պարտականություններն ուժի մեջ են մտնում գնման հայտով սահմանված գինը գերազանցող չափով լրացուցիչ ֆինանսական միջոցներ նախատեսվելու և դրա հիման վրա կողմերի միջև համաձայնագիր կնքվելու դեպքում: Ընդ որում, համաձայնագիրը կնքվում է լրացուցիչ ֆինանսական միջոցները նախատեսվելուն հաջորդող երեք աշխատանքային օրվա ընթացքում՝ ծառայության մատուցման ժամկետները երկարաձգելով պայմանագրի կնքման օրվանից մինչև համաձայնագրի կնքման օրն ընկած ժամանակահատվածով: Սույն պարբերության համաձայն կնքված պայմանագիրը լուծվում է, եթե կնքելուն հաջորդող երեսուն օրացուցային օրվա ընթացքում լրացուցիչ ֆինանսական միջոցներ չեն նախատեսվում,.....:
       ՊԵԿ-ի կողմից նույն գնման առարկայի բնութագրով 2021 թվականի ապրիլի 29-ին գնահատող հանձնաժողովի թիվ-1 որոշմամբ կազմակերպվել է ՊԵԿ-ԲՄԽԾՁԲ-21/2 ծածկագրով գնման ընթացակարգ, որի շրջանակում նախահաշվային գինը սահմանված է եղել 100,000.00 հազ.դրամ և կրկին գնային առաջարկ է ներկայացրել Թիմ Սոլյուշնս ՓԲԸ-ն, գումարով՝ 160,000.00 հազ.դրամ: Արդյունքում, գնման ընթացակարգը հայտարարվել է չկայացած նախահաշվային գնի գերազանցման հիմքով:
 	Սակայն  ՀՀ կառավարության 2017 թվականի մայիսի 4-ի թիվ 526-Ն որոշման 40-րդ կետի 6-րդ ենթակետի զ պարբերությունը վերաբերում է մասնակիցներին տրված գնահատականների հավասարության դեպքին, կամ եթե գնումն իրականացվում է օրենքի 15-րդ հոդվածի 6-րդ մասի հիման վրա: Իսկ սույն գնման ընթացակարգին գնային առաջարկ է ներկայացրել մեկ մասնակից, որը չի ներկայացել բանակցություններին:
Գնումների մասին ՀՀ օրենքի 38-րդ հոդվածի 1-ին մասի 1-ին կետով սահմանվում է՝ Գնահատող հանձնաժողովի, պատվիրատուի և մասնակիցների միջև բանակցություններն արգելվում են, բացառությամբ` 1) երբ մրցույթին մասնակցել է մեկ մասնակից, որի ներկայացրած հայտը համապատասխանում է հրավերի պահանջներին կամ հայտերի գնահատման արդյունքում հրավերի պահանջներին համապատասխան է գնահատվել միայն մեկ մասնակցի հայտ կամ առաջարկված նվազագույն գների հավասարության դեպքում, կամ եթե ոչ գնային պայմանները բավարարող գնահատված հայտեր ներկայացրած բոլոր մասնակիցների ներկայացրած գնային առաջարկները գերազանցում են այդ գնումը կատարելու համար նախատեսված ֆինանսական միջոցները: Սույն կետի համաձայն վարվող բանակցությունները կարող են հանգեցնել միայն առաջարկված գնի նվազեցմանը, իսկ բանակցությունները վարվում են միաժամանակյա` բոլոր մասնակիցների հետ.
	Պետք է նշել, որ ՀՀ կառավարության 2017 թվականի մայիսի 4-ի թիվ 526-Ն որոշման 40-րդ կետի 6-րդ ենթակետի «զ» պարբերությունը վերաբերում է մասնակիցների գնահատականների հավասարության կամ  Գնումների մասին ՀՀ օրենքի 15-րդ հոդվածի 6-րդ մասի հիման վրա իրականացվող գնման դեպքին:
Համաձայն  526-Ն որոշման 96-րդ կետի խորհրդատվական ծառայությունների ձեռքբերման դեպքում մասնակիցների հայտերը գնահատվում են հետևյալ կարգով`
1) նվազագույն գնային առաջարկ ներկայացրած մասնակցի ֆինանսական առաջարկը գնահատվում է հարյուր միավոր, իսկ մյուս մասնակիցների ֆինանսական առաջարկներին տրվող միավորները հաշվարկվում են հետևյալ բանաձևով`
 ԳՄ= ՆԳ X 100/ԳԳ,
  որտեղ`
ԳՄ-ն գնային առաջարկին տրվող միավորն է,
ՆԳ-ն նվազագույն գինն է,
ԳԳ-ն գնահատվող մասնակցի առաջարկած գինն է,
2) տեխնիկապես բավարար գնահատված յուրաքանչյուր մասնակցին տրվող գնահատականը հաշվարկվում է հետևյալ բանաձևով`
  ՄԳ = (ԳՄ X 0.7) + (ՏԱ X 0.3),
  որտեղ`
ՄԳ-ն մասնակցին տրվող գնահատականն է,
ԳՄ-ն մասնակցի գնային առաջարկին տրված միավորն է,
ՏԱ-ն մասնակցի տեխնիկական առաջարկին տրված միավորն է.
Այսպիսով, եթե գնման ընթացակարգին, այդ թվում խորհրդատվական ծառայությունների ձեռքբերման ընթացակարգին մասնակցել է միայն մեկ մասնակից, ապա վերջինիս հետ գնումների մասին ՀՀ օրենսդրության համաձայն կարելի է վարել բանակցություններ, սակայն միայն առաջարկված գնի նվազեցման պայմանով: Խորհրդատվական ծառայությունների ձեռքբերման դեպքում, հաղթող է ճանաչվում այն մասնակիցը, որին տրված  գնահատականն ամենաբարձրն է: Իսկ մասնակցի գնահատականը մասնակցի գնային առաջարկին և մասնակցի տեխնիկական առաջարկին տրված միավորների գումարն է: Մեկ հայտ ներկայացրած մասնակցի հետ բանակցությունների վարման պարագայում, դրանք պետք է հանգեցնեն գնային առաջարկի նվազեցմանը, իսկ մասնակցին տրված գնային առաջարկի միավորը որոշելիս նվազագույն գինը /ՆԳ/ հավասար է գնահատվող մասնակցի առաջարկած գնին /ԳԳ/, հետևաբար այն դառնում է ամենաբարձր գնահատականը:  Եթե հայտ են ներկայացրել մի քանի մասնակիցներ, որոնց տրվել են հավասար գնահատականներ, ապա վերջիններիս հետ նույնպես  վարվում են բանակցություններ առաջարկված գների նվազեցման նպատակով, և բանակցությունների արդյունքում, եթե այդ մասնակիցներից ամենաբարձր գնահատական ստացած մասնակցի գինը գերազանցում է նախահաշվային գինը,  ապա գնահատող հնաձնաժողովը կարող է հայտարարել ընտրված մասնակից, պայմանով, որ նախհաշվային գինը գերազանցող չափով լրացուցիչ ֆինանսական միջոցներ նախատեսվելու դեպքում կկնքվի համաձայնագիր: 

Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի 31001 «ՀՀ պետական եկամուտների կոմիտեի տեխնիկական հագեցվածության բարելավում» միջոցառման բյուջետային ծախսերի տնտեսագիտական դասակարգման «Ոչ նյութական հիմնական միջոցներ» հոդվածով կատարված ծախսերի վերաբերյալ:
Կոմիտեն չի ընդունում հաշվեքննողի կողմից բյուջետային ծախսերի տնտեսագիտական դասակարգման «Ոչ նյութական հիմնական միջոցներ» հոդվածով կատարված ծախսերի վերաբերյալ ներկայացված անհամապատասխանությունները և հայտնում է, որ ՊԵԿ-ԲՄԽԾՁԲ-21/3 ծածկագրով գնման ընթացակարգը կազմակերպվել է գնումների մասին ՀՀ օրենսդրությանը համապատասխան: Մասնավորապես, վերոգրյալ ծածկագրով մասնակցի հետ կնքվել է պայմանագիր 160.0 մլն դրամով` պայմանով, որ պայմանագիրն ուժի մեջ է մտնելու լրացուցիչ 60.0 մլն դրամը ֆինանսավորելու դեպքում: Տվյալ ժամանակահատվածում գործող օրենսդրության համաձայն (04.05.2017թ. N 526-Ն ՀՀ կառավարության որոշմամբ հաստատված N 1 հավելված 40-րդ կետի 6-րդ ենթակետ)` խորհրդատվական ծառայությունների ձեռքբերման դեպքում մրցույթն առնվազն մեկ անգամ չկայացած հայտարարելու պարագայում, եթե գները գերազանցում են հայտով սահմանված գինը, ապա կարող է կնքվել պայմանագիր ավելի բարձր արժեքով քան սահմանված էր հայտով: 
Ելնելով վերոգրյալից հայտնում ենք, որ  ՊԵԿ-ԲՄԽԾՁԲ-21/3 ծածկագրով ընթացակարգի հրավերով սահմանված գնման առարկայի ձեռքբերման համար կազմակերպվել էր ևս մեկ ընթացակարգ, որը չկայացած էր հայտարարվել մասնակցի ներկայացրած գինը գնման հայտով սահմանված գինը գերազանցելու հիմքով («Գնումների մասին» ՀՀ օրենքի 37-րդ հոդված 1-ին մասի 4-րդ ենթակետ):
Հիմք ընդունելով գնումների մասին ՀՀ օրենսդրությամբ սահմանված պահանջները` ևս մեկ անգամ պնդում ենք, որ «Թիմ Սոլյուշնս» ՓԲԸ-ի հետ կնքված պայմանագիրը իրավաչափ է և որևէ անհամապատասխանություն առկա չէ գնման գործընթացի կազմակերպման և կատարման ընթացքում:

Հաշվեքննողների մեկնաբանությունը
Հաշվեքննողների կողմից ընդունելի չեն հաշվենքննության օբյեկտի կողմից ներկայացված առարկությունները:  26.03.2021թ. դրությամբ գործող՝ /Թիվ 414-Ն որոշմամբ նախատեսված փոփոխությամբ/ ՀՀ կառավարության 2017 թվականի մայիսի 4-ի թիվ 526-Ն որոշման № 1 հավելվածի  40-րդ կետի 6-րդ ենթակետի զ պարբերությամբ սահմանված նորմը գործում է եթե Մասնակիցներին տրված գնահատականների հավասարության դեպքում, կամ եթե գնումն իրականացվում է օրենքի 15-րդ հոդվածի 6-րդ մասի հիման վրա, ընդ որում այդ պայմաններից մեկի առկայության պայմանով, սույն նորմը գործում է , եթե
- միևնույն գնման առարկայի բնութագրերով տվյալ օրացուցային տարում արդեն իսկ կազմակերպվել է առնվազն մեկ գնման մրցակցային ընթացակարգ, որը չկայացած է հայտարարվել մասնակիցների ներկայացրած գները գնման հայտով սահմանված գինը գերազանցելու հիմքով պայմանավորված.
- ընտրված մասնակցի հետ կնքվող պայմանագրով նախատեսված կողմերի իրավունքներն ու պարտականություններն ուժի մեջ են մտնում գնման հայտով սահմանված գինը գերազանցող չափով լրացուցիչ ֆինանսական միջոցներ նախատեսվելու և դրա հիման վրա կողմերի միջև համաձայնագիր կնքվելու դեպքում: Ընդ որում, համաձայնագիրը կնքվում է լրացուցիչ ֆինանսական միջոցները նախատեսվելուն հաջորդող երեք աշխատանքային օրվա ընթացքում՝ ծառայության մատուցման ժամկետները երկարաձգելով պայմանագրի կնքման օրվանից մինչև համաձայնագրի կնքման օրն ընկած ժամանակահատվածով: Սույն պարբերության համաձայն կնքված պայմանագիրը լուծվում է, եթե կնքելուն հաջորդող երեսուն օրացուցային օրվա ընթացքում լրացուցիչ ֆինանսական միջոցներ չեն նախատեսվում,.....:

Առկա է անհամապատասխանություն ՀՀ կառավարության 02 փետրվարի 2017 թվականի Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին ՀՀ օրենքի կիրարկումն ապահովելու մասին թիվ 86-Ն  որոշման Հավելված 4-ի   Հարկային մարմնի կողմից հատուցման հիմնադրամին փոխանցվող՝ դրոշմանիշային վճար վճարողների ցուցակների և հարկային մարմնի կողմից ֆինանսների ոլորտում ՀՀ կառավարության լիազորված մարմին ներկայացվող՝ դրոշմանիշային վճարների գումարները հատուցման հիմնադրամ փոխանցելու վերաբերյալ հանձնարարականի տրամադրման կարգի 6-րդ կետի պահանջներին հետ:
ՀՀ 2022 թվականի պետական բյուջեի  տարեկան կատարման վերաբերյալ ՀՀ ֆինանսների նախարարության հաշվետվությունների համակարգից  (LSREP)  արտահանված տեղեկատվության համաձայն՝ 1205 ծրագրի 12009  Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում միջոցառման շրջանակներում 4639 տնտեսագիտական դասակարգման հոդվածով  2022 թվականի տարեկան ճշտված պլանը կազմել է 34,734,200.00 հազ. դրամ, դրամարկղային և փաստացի ծախսերը՝ 33,970,589.60 հազ.դրամ:  
Հաշվետու ժամանակաշրջանում, ըստ ՊԵԿ-ի կողմից պաշտոնական կայքում հրապարակված տեղեկատվության, ՊԵԿ-ի կողմից վերահսկվող եկամուտները կազմել են 1,925,968,700.00 հազ. դրամ: Համաձայն հրապարակված տեղեկանքի  դրոշմանիշային վճարները ներառված են ՀՀ պետական բյուջե հաշվեգրված հարկային եկամուտների և պետական տուրքեր ցուցանիշների  այլ հարկային եկամուտների տողում, որը ՀՀ ֆինանսների նախարարության գանձապետական վճարահաշվարկային էլեկտրոնային համակարգից /LS FINANCE/ արտահանված տեղեկատվության համաձայն  կազմել է 36,960,382.88 հազ. դրամ: Այսպիսով, ՀՀ պետական բյուջե 2022 թվականի ընթացքում մուտքագրվել է 36,960,382.88 հազ. դրամ դրոշմանիշային վճար, սակայն Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում միջոցառման շրջանակներում Զինծառայողների կյանքին կամ առողջությանը պատճառված վնասների հատուցման հիմնադրամին է փոխանցվել 33,970,589.60 հազ. դրամ  կամ տարբերությունը կազմում Է 2,989,793.28 հազ. դրամ:
Առկա է անհամապատասխանություն ՀՀ կառավարության 02 փետրվարի 2017 թվականի Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին ՀՀ օրենքի կիրարկումն ապահովելու մասին թիվ 86-Ն  որոշման Հավելված 4-ի   Հարկային մարմնի կողմից հատուցման հիմնադրամին փոխանցվող՝ դրոշմանիշային վճար վճարողների ցուցակների և հարկային մարմնի կողմից ֆինանսների ոլորտում ՀՀ կառավարության լիազորված մարմին ներկայացվող՝ դրոշմանիշային վճարների գումարները հատուցման հիմնադրամ փոխանցելու վերաբերյալ հանձնարարականի տրամադրման կարգի 6-րդ կետի պահանջներին, այն է.  Եթե սույն կարգի 3-րդ, 4-րդ և 5-րդ կետերում նշված անձանց մասով դրոշմանիշային վճարները փոխանցված են մասամբ, ապա՝
 1) տվյալ գործատուի կողմից մասամբ վճարված դրոշմանիշային վճարների գումարը գանձապետարանի կողմից փոխանցվում է հատուցման հիմնադրամին.
 2) հարկային մարմինն այդ մասին տեղեկացնում է հատուցման հիմնադրամին և ձեռնարկում է օրենքով սահմանված անհրաժեշտ միջոցներ` չվճարված դրոշմանիշային վճարների գումարը հավաքագրելու համար, որից հետո նշված անձանց ցուցակը` կազմված սույն կարգի N 1 ձևի համաձայն, տրամադրում է հատուցման հիմնադրամին:

Հաշվեքննության օբյեկտի արձագանքը
1205 «Սոցիալական ապահովություն» ծրագրի 12009 «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով կատարված ծախսերի վերաբերյալ:
Վերոգրյալ կետով տրված հարցադրման հետ կապված հարկ ենք համարում նշել, որ ՀՀ պետական բյուջե 2022 թվականի ընթացքում մուտքագրված դրոշմանիշային վճարներով մարվել են ինչպես 2022 թվականի համար առաջադրված, այնպես էլ մինչև 2022 թվականը ստանձնած պարտավորությունները։
Արձանագրությամբ նշված գումարների տարբերությունը պայմանավորված է նաև այն հանգամանքով, որ Զինծառայողների կյանքին կամ առողջությանը պատճառված վնասների հատուցման հիմնադրամին (այսուհետ՝ Հիմնադրամ) գումարը փոխանցվում է ինքնաշխատ, համակարգչային ծրագրի միջոցով, եթե վճարումը կատարվել է ամբողջությամբ։ Մասնակի վճարման դեպքում գումարը չի փոխանցվում և համակարգչային ծրագիրը սպասում է վճարման ամբողջացմանը։ Այս դեպքում նույնպես Հիմնադրամին փոխանցված գումարները հնարավոր է, որ վճարված են ինչպես 2022 թվականի, այնպես էլ դրան նախորդող տարիներին։ Այդ տեսակետից արձանագրությամբ նշված գումարները (36,960,382.88 և 33,970,589.60 հազ դրամ) համեմատելի չեն։
Միաժամանակ հարկ է նշել, որ մասնակի վճարման ժամանակ տեխնիկապես հնարավոր չէ նույնականացնել վճարողներին և պարտատերերին, քանի որ այս դեպքում անձնավորված հաշվառում գոյություն չունի։
Հաշվի առնելով վերը նշվածը Կոմիտեն նախաձեռնել է ՀՀ կառավարության 2017 թվականի փետրվարի 2-ի թիվ 86-Ն որոշման մեջ կատարել համապատասխան փոփոխությունների գործընթացը։

Հաշվեքննողների մեկնաբանությունը
Հաշվեքննողների կողմից արձանագրվել է, որ ՀՀ պետական բյուջե 2022 թվականի ընթացքում մուտքագրվել է 36,960,382.88 հազ. դրամ դրոշմանիշային վճար, սակայն Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում միջոցառման շրջանակներում Զինծառայողների կյանքին կամ առողջությանը պատճառված վնասների հատուցման հիմնադրամին է փոխանցվել 33,970,589.60 հազ. դրամ  կամ տարբերությունը կազմում Է 2,989,793.28 հազ. դրամ: Նշվածի վերաբերյալ հաշվեքննության օբյեկտի կողմից ներկայացվել է արձագանք, այն մասին «Զինծառայողների կյանքին կամ առողջությանը պատճառված վնասների հատուցման հիմնադրամին գումարը փոխանցվում է ինքնաշխատ, համակարգչային ծրագրի միջոցով, եթե վճարումը կատարվել է ամբողջությամբ։ Մասնակի վճարման դեպքում գումարը չի փոխանցվում և համակարգչային ծրագիրը սպասում է վճարման ամբողջացմանը»։ Սակայն, ինչպես նշել է արձանագրությունում, ՀՀ կառավարության 02 փետրվարի 2017 թվականի Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին ՀՀ օրենքի կիրարկումն ապահովելու մասին թիվ 86-Ն  որոշման  համաձայն եթե դրոշմանիշային վճարները փոխանցված են մասամբ, ապա՝ տվյալ գործատուի կողմից մասամբ վճարված դրոշմանիշային վճարների գումարը գանձապետարանի կողմից փոխանցվում է հատուցման հիմնադրամին: Հետևաբար, ինքնաշխատ եղանակով գործող համակարգչային ծրագիրը պետք է համապատասխանեցնել վերը նշված ՀՀ կառավարության որոշման պահանջներին:























VI. [bookmark: _Toc133596914]ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

[bookmark: _Toc133596915]7. 1023-11001՝ «ՀԱՐԿԱՅԻՆ և ՄԱՔՍԱՅԻՆ ԾԱՌԱՅՈՒԹՅՈՒՆՆԵՐ»  ՄԻՋՈՑԱՌՄՈՒՄ 411100՝ «ԱՇԽԱՏՈՂՆԵՐԻ ԱՇԽԱՏԱՎԱՐՁԵՐ և ՀԱՎԵԼԱՎՃԱՐՆԵՐ» ՏՆՏԵՍԱԳԻՏԱԿԱՆ ԴԱՍԱԿԱՐԳՄԱՆ ՀՈԴՎԱԾԻ ՎԵՐԱԲԵՐՅԱԼ

Առկա է խեղաթյուրում կապված ՊԵԿ-ի կողմից ներկայացված ֆինանսական հաշվետվությունների ներկայացման հետ՝  55,173.46 հազ. դրամի չափով, հաշվի առնելով այն, որ նշված գումարը արտացոլված չէ որպես պարգևատրում այլ ներառված է 411100 «Աշխատողների աշխատավարձեր և հավելավճարներ» հոդվածում:
Նշված միջոցառման շրջանակներում արձանագրված անհամապատասխանությունները, հաշվեքննության օբյեկտի արձագանքը, հաշվեքննողների մեկնաբանությունը ներկայացված է սույն եզրակացության 1.1  կետում: 


[bookmark: _Toc133596916]8. 1023-11001՝ ՀԱՐԿԱՅԻՆ ԵՎ ՄԱՔՍԱՅԻՆ ԾՐԱԳՐԻ ՄԻՋՈՑԱՌՄԱՆ ՇՐՋԱՆԱԿՆԵՐՈՒՄ, /426400/ «ՏՐԱՆՍՊՈՐՏԱՅԻՆ ՆՅՈՒԹԵՐ» ՏՆՏԵՍԱԳԻՏԱԿԱՆ ԴԱՍԱԿԱՐԳՄԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ
Առկա է խեղաթյուրում ֆինանսական հաշվետվությունում արտացոլված  ցուցանիշի մասով՝ 132,549.58 հազ. դրամ գումարի չափով։ 

Նշված միջոցառման շրջանակներում արձանագրված անհամապատասխանությունները, հաշվեքննության օբյեկտի արձագանքը, հաշվեքննողների մեկնաբանությունը ներկայացված է սույն եզրակացության 2-րդ կետում: 

[bookmark: _Toc133596917]9. 1023-31001՝ «ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ՏԵԽՆԻԿԱԿԱՆ ՀԱԳԵՑՎԱԾՈՒԹՅԱՆ ԲԱՐԵԼԱՎՈՒՄ» ՄԻՋՈՑԱՌՄԱՆ ՇՐՋԱՆԱԿՈՒՄ /512900/ ՏՆՏԵՍԱԳԻՏԱԿԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ 

Առկա է խեղաթյուրում 512900 Այլ մեքենաներ և սարքավորումներ տնտեսագիտական դասակարգման հոդվածով  կատարված ծախսերի մասով՝ 728,483.87 հազ.դրամ գումարի չափով:
Նշված միջոցառման շրջանակներում արձանագրված անհամապատասխանությունները, հաշվեքննության օբյեկտի արձագանքը, հաշվեքննողների մեկնաբանությունը ներկայացված է սույն եզրակացության 4.2 կետում: 




















VII. [bookmark: _Toc133596918]ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

[bookmark: _Toc133596919]10. ՊԵԿ 2022 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ԱՊՐԱՆՔՆԵՐԻ ԾԱՌԱՅՈՒԹՅՈՒՆՆԵՐԻ ԵՎ ԱՇԽԱՏԱՆՔՆԵՐԻ ՁԵՌՔԲԵՐՄԱՆ ՊԱՅՄԱՆԱԳՐԵՐԻ ԵՎ ԿԱՏԱՐՎԱԾ ՎՃԱՐՈՒՄՆԵՐԻ ՎԵՐԱԲԵՐՅԱԼ  

ՊԵԿ 2022 թվականի կարիքների համար ապրանքներ, ծառայություններ և աշխատանքներ ձեռքբերման նպատակով կնքվել է թվով 409 պայմանագիր, որից մեկ անձից գնման ընթացակարգով՝ 101, բաց մրցույթ ընթացակարգով՝  15, գնանշման հարցում ընթացակարգով՝ 113, էլեկտրոնային աճուրդ ընթացակարգով՝ 139 պայմանագրեր: Ընթացիկ դրամաշնորհների տրման հետ կապված կնքվել է 1 պայմանագիր և ծառայությունների մատուցման համար կնքվել է 40 գնում չհանդիսացող պայմանագիր: 
Ստորև աղյուսակում ներկայացվում է ՊԵԿ 2022 թվականի կարիքների համար ապրանքների ծառայությունների և աշխատանքների ձեռքբերման պայմանագրերի և կատարված վճարումների վերաբերյալ տեղեկատվություն.
Աղյուսակ 2
	Հ/Հ
	Գնման ձևը
	Պայմանագրի թիվ /հատ/
	Պայմանագրի գումար
	Տեսակարար կշիռը /տոկոս/
	Վճարված գումար/հազ.դրամ/
	Պայմ. Մնացորդ

	
	
	
	/ հազ.դրամ/
	
	
	/հազ.դրամ/

	1
	Մեկ անձից գնում
	101
	764,906.56
	6.58
	727,204.02
	37,702.54

	2
	Բաց մրցույթ
	15
	1,821,451.66
	15.66
	1,503,274.42
	318,177.24

	3
	Գնանշման հարցում
	113
	1,074,044.69
	9.23
	930,053.62
	143,991.07

	4
	Գնում չհանդիսացող պայմանագրեր
	40
	262,181.64
	2.25
	252,608.42
	9,573.22

	5
	Էլեկտրոնային աճուրդ
	139
	7,560,947.95
	65.00
	7,483,959.03
	76,988.92

	6
	Ընթացիկ դրամաշնորհներ պետական և համայնքների ոչ առևտրային կազմակերպություններին
	1
	148,979.50
	1.28
	148,979.50
	0

	Ընդամենը
	409
	11,632,512.00
	100.00
	11,046,079.01
	586,432.99



Գումարային առումով նշված պայմանգրերի կնքման նպատակով կազմակերպված գնման ընթացակարգերում հաշվետու ժամանակաշրջանում մեծ տեսակարար կշիռ են կազմում էլեկտրոնային աճուրդ ընթացակարգով կնքված պայմանագրերը` 65.00%, այնուհետև՝ բաց մրցույթ ընթացակարգով՝ 15.66%, գնանշման հարցում ընթացակարգով՝ 9.23%, մեկ անձից գնում ընթացակարգով՝ 6.58%, մնացած ընթացակարգերով՝ 3.53%:
Հավելված
ՀՀ հաշվեքննիչ պալատի
2023թ. ապրիլի 25-ի թիվ 71-Ա որոշման

12

Ստորև, աղյուսակում ներկայացվում են  2022 թվականի համար ՊԵԿ-ի կողմից  կազմակերպված գնման գործընթացներին մասնակցած և հաղթող ճանաչված այն կազմակերպությունները, որոնց հետ կնքվել են շուրջ 300,000.00 հազ.դրամ և ավելի գումարով պայմանագրեր (չի ներառվել «Էյ Էմ Փի Ջի գրուպ» ՍՊԸ՝ պայմանագրային գումար՝ 5,310,000.00 հազ.դրամ՝ հաշվեքննություն է իրականացվել 2022 թվականի 6 ամիսների շրջանակում, «Պահապան 1» ՍՊԸ՝ պայմանագրային գումար՝ 521,56.71 հազ.դրամ՝ գործը ուղարկվել է ՀՀ գլխավոր դատախազություն, «Հայաստանի էլեկտրական ցանցեր» ՓԲԸ պայմանագրային գումար՝ 350,869.05 հազ.դրամ՝ պայմանագիրը ընդգրկված է մենաշնորհների ցանկում՝ մեկ անձից գնում):
   ՀԱՇՎԵՔՆՆԻՉ ՀՀ ՊԱԼԱՏԻ ԸՆԹԱՑԻԿ ԵԶՐԱԿԱՑՈՒԹՅՈՒՆ | 2023 |      

Աղյուսակ 3
	Հ/Հ
	Հոդված
	Անվանում
	Պայմանագրի թիվ /հատ/
	Գնման ընթացակարգ
	Ընտրված մասնակից
	Նախահաշվային գին / հազ.դրամ/
	Պայմանագրի գումար
/ հազ.դրամ/
	Նախահաշվային և պայմանագրի գների տարբերություն / հազ.դրամ/
	Վճարված գումար/հազ.դրամ/
	Պայմ. Մնացորդ /հազ.դրամ

	1
	513200
	Ոչ նյութական հիմնական միջոցներ
	4
	4-բաց մրցույթ
2-Էլեկտրոնային աճուրդ
	Թիմ Սոլյուշնս ՓԲԸ
	17,332.00
	17,332.00
	0.00
	17,331.88
	0.12

	
	
	
	
	
	
	160,000.00
	160,000.00
	0.00
	160,000.00
	0.00

	
	
	
	
	
	
	10,098.00
	10,098.00
	0.00
	10,098.00
	0.00

	
	
	
	
	
	
	100,000.00
	95,000.00
	5,000.00
	95,000.00
	0.00

	
	
	
	
	
	
	180,000.00
	174,000.00
	6,000.00
	174,000.00
	0.00

	
	423200
	Համակարգչային ծառայություններ
	2
	
	
	
	
	
	
	

	
	
	
	
	
	
	383,000.00
	383,000.00
	0.00
	383,000.00
	0.00

	Ընդամենը 1
	6
	
	 
	850,430.00
	839,430.00
	11,000.00
	839,429.88
	0.00

	 2
	512200
	Վարչական սարքավորումներ
	1
	1-գնանշման հարցում
	ԹԻՄ Սիսթեմս
	350,640.00
	349,500.00
	1,140.00
	349,500.00
	0.00

	Ընդամենը 2
	1
	 
	 
	350,640.00
	349,500.00
	1,140.00
	349,500.00
	0.00

	3
	512200
	Վարչական սարքավորումներ
	3
	6-էլեկտրոնային աճուրդ
	Բի Լայն ՍՊԸ
	58,000.00
	57,232.04
	767.96
	57,232.04
	0.00

	
	
	
	
	
	
	27,000.00
	25,740.00
	1,260.00
	25,740.00
	0.00

	
	
	
	
	
	
	102,500.00
	81,600.00
	20,900.00
	81,600.00
	0.00

	
	423200
	Համակարգչային ծառայություններ
	3
	
	
	34,551.60
	33,954.00
	597.60
	33,954.00
	0.00

	
	
	
	
	
	
	87,000.00
	84,468.00
	2,532.00
	84,468.00
	0.00

	
	
	
	
	
	
	58,000.00
	55,560.00
	2,440.00
	55,560.00
	0.00

	Ընդամենը 3
	6
	 
	 
	367,051.60
	338,554.04
	28,497.56
	338,554.04
	0.00

	4
	513200
	Ոչ նյութական հիմնական միջոցներ
	8
	2-բաց մրցույթ
6-գնանշման հարցում
2-Էլեկտրոնային աճուրդ
	Դանիամ ՍՊԸ
	90,000.00
	88,000.00
	2,000.00
	0.00
	88,000.00

	
	
	
	
	
	
	100,000.00
	100,000.00
	0.00
	100,000.00
	0.00

	
	
	
	
	
	
	42,000.00
	39,799.99
	2,200.01
	39,799.99
	0.00

	
	
	
	
	
	
	60,000.00
	58,000.00
	2,000.00
	58,000.00
	0.00

	
	
	
	
	
	
	68,000.00
	65,000.00
	3,000.00
	65,000.00
	0.00

	
	
	
	
	
	
	36,000.00
	33,000.00
	3,000.00
	33,000.00
	0.00

	
	
	
	
	
	
	35,000.00
	34,200.00
	800.00
	0.00
	34,200.00

	
	
	
	
	
	
	20,000.00
	20,000.00
	0.00
	20,000.00
	0.00

	
	423200
	Համակարգչային ծառայություններ
	2
	
	
	240,000.00
	237,600.00
	2,400.00
	194,636.71
	42,963.29

	
	
	
	
	
	
	30,000.00
	29,000.00
	1,000.00
	21,769.87
	7,230.13

	Ընդամենը 4
	10
	 
	 
	721,000.00
	704,599.97
	16,400.03
	532,206.56
	172,393.42

	5
	512900
	Այլ մեքենաներ և սարքավորումներ
	3
	1-  բաց մրցույթ
2-գնանշման հարցում
	Արեմպա Ինթերնեյշնլ ՍՊԸ
	49,088.00
	49,088.00
	0.00
	48,799.24
	288.76

	
	
	
	
	
	
	44,000.00
	44,000.00
	0.00
	43,999.99
	0.01

	
	
	
	
	
	
	504,940.00
	504,939.78
	0.00
	479,692.65
	25,247.13

	Ընդամենը 5
	3
	 
	 
	598,028.00
	598,027.78
	0.00
	572,491.89
	25,535.89

	Ընդամենը /1+2+3+4+5/
	26
	 
	 
	 2,887,149.60
	2,830,111.79
	57,037.59
	2,632,182.36
	197,929.31




Հաշվեքննությամբ պարզվել է, որ ՊԵԿ-ի կողմից վերոնշյալ կազմակերպությունների հետ կնքվել է թվով 26 պայմանագիր, գումարով 2,830,111.79 հազ. դրամ, որոնց նախահաշվային գների ընդհանուր գումարը կազմել է 2,887,149.60 հազ.դրամ: Վերը նշված պայմանգրերից   10 պայմանագիր  կնքվել է Դանիամ ՍՊԸ-ի հետ, գումարով 704,599.97 հազ. դրամ, 6-ը՝ Թիմ Սոլյուշնս ՓԲԸ-ի հետ, գումարով 839,430.00 հազ. դրամ, 6-ը՝ Բի Լայն ՍՊԸ-ի հետ, գումարով 338,554.04 հազ. դրամ, 3-ը՝ Արեմպա Ինթերնեյշնլ ՍՊԸ-ի հետ, գումարով 598,027.78 հազ. դրամ և 1-ը՝Թիմ Սիսթեմս ՍՊԸ-ի հետ, գումարով 349,500.00 հազ. դրամ։
Կնքված պայմանագրերի ընդհանուր գումարը գրեթե հավասար է ՊԵԿ-ի կողմից տվյալ պայմանագրերով նախատեսված ապրանքների ձեռքբերման համար սահմանված նախահաշվային գներին՝ 98%: 
Բացի այդ, վերոնշյալ աղյուսակում ներկայացված թվով 18 գնման ընթացակարգերում մասնակցել է մեկ մասնակից, որոնք էլ ճանաչվել են հաղթող: Պայմանագրերի ընդհանուր գումարը կազմել է 2,339,511.77 հազ.դրամ, կամ նախահաշվային գնի  99,2%: 

Հաշվեքննության օբյեկտի արձագանքը
2022 թվականի ընթացքում ՊԵԿ-ի կողմից ապրանքների ծառայությունների և աշխատանքների ձեռքբերման համար կնքված պայմանագրերի վերաբերյալ:
Կոմիտեն հաշվեքննողի կողմից ներկայացված վիճակագրական տվյալներն ընդունվել է ի գիտություն և առաջարկում է`
ա) N 1 աղյուսակի պայմանագրերի թվերը «Մեկ անձից գնում» 96 հատ , «Բաց մրցույթ» 15 հատ, «Գնանշման հարցում» 113 հատ, «Գնում չհանդիսացող պայմանագրեր» 40 հատ, «Էլեկտրոնային աճուրդ» 139 հատ, «Ընդամենը» 404 հատ համապատասխանաբար փոխարինել «90», «13», «109», «40», «221» և «474» թվերով և դրանց հիման վրա ճշգրտել պայմանագրերի գումարները, տեսակարար կշիռները, վճարված գումարները և պայմանագրի մնացորդը:
 բ) N 2 աղյուսակի 3-րդ կետի «Հոդված» և «Անվանում» սյունակներում նշված «512200 Վարչական սարքավորումներ» և «423200 Համակարգչային ծառայություններ» բառերի հերթականությունը փոխել, քանի որ աղյուսակում ներկայացված ֆինանսական ցուցանիշները չեն համապատասխանում հոդվածների անվանումներին:
Միաժամանակ անհասկանալի է հաշվեքննության արձանագրության մեջ վիճակագրական տվյալների ներառման նպատակահարմարությունը:

Հաշվեքննողների մեկնաբանությունը
      ա) Պայմանագրերի թվերին,գումարներին, տեսակարար կշիռներին վերաբերող Աղյուսակում կատարվել են համապատասխան փոփոխություններ: Աղյուսակում ներկայացված տվյալները վերաբերում են   ՊԵԿ 2022 թվականի կարիքների համար ապրանքների ծառայությունների և աշխատանքների ձեռքբերման պայմանագրերին և կատարված վճարումներին /ոչ թե 2022 թվականի ընթացքում կնքված պայմանագրերին/:  
բ) Առաջարկը ընդունվել է, կատարվել է համապատասխան փոփոխություն: 
Ինչ վերաբերվում է արձանագրված վիճակագրական տվյալների ներառման նպատակահարմարությանը, ապա այն պայմանավորված է այն հանգամանքով, որ կազմակերպված մրցույթային ընթացակարգերի պարագայում, մեկ մասնակցի առկայությունը և գործնականում նախահաշվային գներով տվյալ միակ մասնակցի հետ պայմանագրեր կնքելու հանգամանքը՝ տվյալ գնման գործարքները մրցակցային լինելու տեսանկյունից ռիսկային համարելու հիմքեր են տալիս:

ՀՀ 2022 թվականի պետական բյուջեի  տարեկան կատարման վերաբերյալ ՀՀ ֆինանսների նախարարության հաշվետվությունների համակարգից  (LSREP)  արտահանված տեղեկատվության համաձայն՝ ՊԵԿ-ի Վարչական սարքավորումներ 512200 տնտեսագիտական դասակարգման հոդվածով  2022 թվականին ՀՀ պետական բյուջեի տարեկան ճշտված պլանը կազմել է  858,917.60 հազ.դրամ, դրամարկղային ծախսը կազմել է 808,162.33 հազ. դրամ, իսկ  փաստացի ծախսը՝ 2,118,322.33 հազ. դրամ: Փաստացի և դրամարկղային ծախսերի տարբերությունը պայմանավորված է 2021 թվականի դեկտեմբեր ամսին տրված կանխավճարով՝ 1,310,160.00 հազ.դրամ:
  Հաշվեքննությամբ պարզվել է, որ նշված հոդվածով 2022 թվականի հաշվետու ժամանակաշրջանում կնքվել է թվով 26 գնման պայմանագիր, ընդհանուր գումարով 808,162.33 հազ. դրամ /ամբողջությամբ վճարվել է 2022 թվականի ընթացքում/: Վերը նշված պայմանագրերից ստորև աղյուսակում առանձնացվել է թվով 5 պայմանագիր /շուրջ 50,000.00 հազ. դրամ և ավելի/, ընդհանուր գումարով 639,900.81 հազ. դրամ, որը կազմում է ընդհանուր պայմանագրերի 79.2 %-ը, ինչպես նաև մեկ պայմանագիր, որի վճարումը ամբողջությամբ կատարվել է 2021 թվականի ընթացքում, սակայն մատակարարումը իրականացվել է 2022 թվականին: Իրականացվել է մատակարարված ապրանքների ձեռքբերման գների վերլուծություն, որը ներկայացվում է ստորև`  Աղյուսակ 3-ում.
Աղյուսակ 4
	ՊԵԿ-ին մատակարարված ապրանքների ձեռքբերման գների համեմատական վերլուծության վերաբերյալ

	
	
	
	
	
	
	
	
	
	
	
	
	

	Հ/Հ
	Պայմանագրի ծածկագիրը
	Գնման առարկայի նկարագրությունը
	Գնման հայտ
	Ընթացակարգի  մասնակիցները
	Գնման առարկայի վերջնական գնային առաջարկները /Հազ.դրամ/
	Հաղթող կազմակերպությունը 
	Պայմանագրի գումարը / ներառյալ ԱԱՀ//հազ.դրամ/
	Մատակարարի կողմից գնման առարկայի ձեռքբերում/ ներառյալ ԱԱՀ/-1
	Գնման առարկայի ներմուծում / առանց ԱԱՀ/-2

	
	
	
	Քանակ  /հատ/
	Նախահաշվային գինը /հազ.դրամ/
	
	
	
	
	գումար /հազ.դրամ/
	կազմակերպությունը
	գումար
/հազ.դրամ/
	կազմակերպությունը

	1
	ՊԵԿ-ԷԱՃԱՊՁԲ-21/060-1
	2.Բազմաֆունկցիոնալ տպիչ սարք
	390
	136, 500.00
	Ստեպ Լոջիկ Յուգ ՍՊԸ
	104,845.09
	Էյչ Գրուպ ՍՊԸ
	103,568.77
	65,133.90
	Էֆ-Լայն Թրեյդինգ ՍՊԸ
	46,188.70
	Քենոն /Նիդերլանդներ/

	
	
	
	
	
	Էյչ Գրուպ ՍՊԸ
	103,568.77
	
	
	
	
	
	

	
	
	
	
	
	ԷԼՄԱՐԿԵՏ ՍՊԸ
	117,010.05
	
	
	
	
	
	

	2
	ՊԵԿ-ԷԱՃԱՊՁԲ-21/085-1
	1.Համակարգիչ ամբողջը մեկում
	100
	58,000.00
	Բի Լայն ՍՊԸ
	57,232.03
	Բի Լայն ՍՊԸ
	57,232.04
	54,720.00
	ԷԼՔՈՐ  ԴԻՍԹՐԻԲՅՈՒՇՆ ՍՊԸ
	41,382.64
	ԷԼՔՈՐ  ԴԻՍԹՐԻԲՅՈՒՇՆ ՍՊԸ/ Նիդերլանդներ

	
	
	
	
	
	ՊԱՏՐՈՆ ՌՄ ՍՊԸ
	     58,984.00

	
	
	
	
	
	

	3
	ՊԵԿ-ԷԱՃԱՊՁԲ-22/012-1
	1. Տվյալների պահոց
	2
	50,000.00
	 ԴՈՔՍ ՔՈՄՊՅՈՒՏՐ ՍՊԸ
	48,000.00
	Դոքս Քոմպյուտեր ՍՊԸ
	48,000.00
	45,144.00
	ՏՈՊ ԱՅ ԹԻ ՍՊԸ
	36,802.31
	Prime Global Trading Go. Limited- Չինաստան- HPE միջոցով  Նիդերլանդներ

	
	
	
	
	
	Բի Լայն ՍՊԸ
	48,955.20
	
	
	
	
	
	

	4
	ՀՀ-ՊԵԿ-ԷԱՃԱՊՁԲ-2022/11-1
	1. համակարգիչ ամբողջը մեկում
	250
	102,500.00
	Բի Լայն ՍՊԸ
	81,600.00
	Բի Լայն ՍՊԸ
	81,600.00
	77,514.20
	Կոմպյուտերի Ի Պերֆերիա ՍՊԸ
	62,674.70
	Caetano Group LLTD Cypros Նիդերլանդներ -ուղարկող երկիր, ծագումը Չինաստան

	
	
	
	
	
	էս Յե Թրեյդ ՍՊԸ
	82,800.00
	
	
	
	
	
	

	
	
	
	
	
	Բրենդ քոմփյութերս ՍՊԸ
	84,000.00
	
	
	
	
	
	

	5
	ՀՀՊԵԿ-ԷԱՃ-ԱՊՁԲ-22/4-1
	1. Սերվերային համակարգ
	           1/լրակազմ/
	350,640.00
	ԹԻՄ ՍԻՍԹԵՄՍ ՓԲԸ 
	349,500.00
	Թիմ Սիսթեմս ՓԲԸ
	349,500.00
	266,332.08
	ԷԼՔՈՐ  ԴԻՍԹՐԻԲՅՈՒՇՆ ՍՊԸ
	210,293.60
	ԷԼՔՈՐ  ԴԻՍԹՐԻԲՅՈՒՇՆ ՍՊԸ

	 
	
	
	
	
	
	
	
	
	
	
	
	

	6
	ՀՀՊԵԿ-ԷԱՃ-ԱՊՁԲ-21/25-1
	1. կոմպոզիտիվ սերվեր
	8
	112,000.00
	ԹԻՄ ՍԻՍԹԵՄՍ ՓԲԸ 
	110,400.00
	Թիմ Սիսթեմս ՓԲԸ
	1,310,160.00
	87,927.65
	ԷԼՔՈՐ  ԴԻՍԹՐԻԲՅՈՒՇՆ ՍՊԸ
	68,800.19
	ԷԼՔՈՐ  ԴԻՍԹՐԻԲՅՈՒՇՆ ՍՊԸ

	
	
	2. տվյալների պահոց
	2
	1 200,000.00
	
	1,199,760.00
	
	
	903,770.40
	
	726,583.34
	

	Ընդամենը
	
	
	2,009,640.00
	
	
	
	1,950,060.81
	1,500,542.23
	
	1,200,083.79
	





[bookmark: _Toc133596921]	11.1 ՀՀՊԵԿ-ԷԱՃ-ԱՊՁԲ-21/25-1 պայմանագրով մատակարարված  կոմպոզիտիվ սերվերների և տվյալների պահոցների  վերաբերյալ
2021 թվականի հոկտեմբերի 22-ին ՊԵԿ-ի և Թիմ Սիսթեմս ՓԲԸ–ի միջև կնքված թիվ ՀՀՊԵԿ-ԷԱՃ-ԱՊՁԲ-21/25-1 պայմանագրով ձեռք են բերվել կոմպոզիտիվ սերվերներ և տվյալների պահոցներ` գումարով 1,310,160.00 հազ.դրամով՝ երկու չափաբաժին /ըստ էության հավասար է նախահաշվային գնին/: Միաժամանակ, ՀՀ կառավարության 2021 թվականի նոյեմբերի 25-ի թիվ 1923-Ն որոշմամբ նախատեսվել է 100% կանխավճարի հատկացում, որը 2021 թվականի դեկտեմբերի 21-ին  ամբողջությամբ փոխանցվել է «Թիմ Սիսթեմս» ՓԲԸ-ին: Համաձայն պայմանագրի՝ ապրանքների մատակարարումը պետք է իրականացվեր ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման հիման վրա, համաձայնագրի ուժի մեջ մտնելու օրվան հաջորդող օրվանից հաշված 90 օրացուցային օրվա ընթացքում։ Ֆինանսական միջոցների նախատեսման համաձայնագիրը ուժի մեջ է մտել 2021 թվականի դեկտեմբերի 17-ին:  Այնուհետև,  2022 թվականի մարտի 14-ին կնքվել է համաձայնագիր, որով 30 օրացուցային օրով երկարաձգվել է ապրանքների մատակարարման  ժամկետը՝ սահմանելով մինչև 2022 թվականի ապրիլի 16-ը:
1-ին  չափաբաժնով ապրանքները մատակարարվել են 2022 թվականի մարտի 25-ին: 
Ապրանքների մատակարարման պայմանագրի 2-րդ չափաբաժնով սահմանված ապրանքները՝ թվով 2 տվյալների պահոցները մատակարարվել են 2022թ. հունիսի 15-ին և հունիսի 16-ին: Մատակարարման ժամկետների խախտման հետևանքով  ՊԵԿ-ի կողմից գանձվել է տույժ՝ 24,895.02 հազ.դրամ:
ՊԵԿ-ը 1-ին չափաբաժնով թվով 8 կոմպոզիտիվ սերվերները ձեռք է բերել «Թիմ Սիսթեմս» ՓԲԸ-ից՝ գումարով 92,000.00 հազ.դրամով (առանց ԱԱՀ): Հաշվեքննությամբ պարզվել է, որ «Թիմ Սիսթեմս» ՓԲԸ-ն վերոնշյալ ապրանքները ձեռք է բերել «Էլքոր Դիսթրիբյուշն» ՍՊԸ-ից 73,270.11 հազ. դրամով (առանց ԱԱՀ): Գների դրական տարբերությունը կազմում է 18,729.89 հազ. դրամ/92,000.00-73,270.11/ ՝ 25.6 % /առանց ԱԱՀ/: Վերոնշյալ ապրանքները ՀՀ տարածք են ներմուծվել ԷԼՔՈՐ  ԴԻՍԹՐԻԲՅՈՒՇՆ» ՍՊԸ-ի կողմից 2022 թվականի մարտի 21-ին 68,800.19 հազ. դրամով (առանց ԱԱՀ): Գների դրական տարբերությունը կազմում է 4,469.92 հազ. դրամ /73,270.11-68,800.19/, 6.5% /առանց ԱԱՀ/:
Արդյունքում՝ պայմանագրի միայն 1-ին չափաբաժնով ներմուծման և ՊԵԿ-ին մատակարման գների տարբերությունը կազմել է 23,199.81 հազ. դրամ /92,000.00-68,800.19/՝ 33.7% /առանց ԱԱՀ/:
Պայմանագրի չափաբաժին 2-ով նախատեսված տվյալների պահոցները ՊԵԿ-ը ձեռք է բերել «Թիմ Սիսթեմս» ՓԲԸ-ից 999,760.00 հազ.դրամով (առանց ԱԱՀ): Հաշվեքննությամբ պարզվել է, որ «Թիմ Սիսթեմս» ՓԲԸ-ն  վերոնշյալ ապրանքները 2022 թվականի  հունիսի 10-ին ձեռք է բերել «Էլքոր Դիսթրիբյուշն» ՍՊԸ-ից 753,142.00 հազ. դրամով (առանց ԱԱՀ): Գների դրական տարբերությունը կազմում է 246,618.00 հազ. դրամ /999,760.00-753,142.00/՝ 32.7% /առանց ԱԱՀ/: Վերոնշյալ ապրանքները ՀՀ տարածք են ներմուծվել ԷԼՔՈՐ  ԴԻՍԹՐԻԲՅՈՒՇՆ» ՍՊԸ-ի կողմից 2022 թվականի հունիսի 9-ին 726,583.34 հազ. դրամով (առանց ԱԱՀ): Գների դրական տարբերությունը կազմում է 26,558.66 հազ. դրամ /753,142.00-726,583.34/՝ 3.7%/առանց ԱԱՀ/: 
Արդյունքում՝  պայմանագրի չափաբաժին 2-ով ՀՀ ներմուծված և ՊԵԿ-ին մատակարված ապրանքների գների տարբերությունը կազմել է 273,176.66 հազ. դրամ /999,760.00-726,583.34/՝ 37.6% /առանց ԱԱՀ/:
Հաշվեքննիչ պալատի կողմից  ՊԵԿ-ում  2021 թվականի պետական բյուջեի տարեկան կատարման հաշվեքննության շրջանակներում ուսումնասիրվել է ՀՀՊԵԿ-ԷԱՃ-ԱՊՁԲ-21/25 ծածկագրով կնքված պայմանագրի երկու չափաբաժիններով ձեռքբերված ապրանքների նախահաշվային, ձեռքբերման և շուկայական գները:  
Արձանագրվել է, որ գնումն իրականացնելիս չի կատարվել շուկայական գների վերլուծություն, չի իրականացվել գնահարցում հայաստանյան կամ արտասահմանյան համապատասխան ընկերություններից, չի կատարվել ուսումնասիրություն բաց աղբյուրներում, այլ հիմք է ընդունվել միայն նախկինում կայացած, բայց տեխնիկական միջոցների դեպքում՝ ավելի վաղ և ոչ նույն տեխնիկական բնութագրերով գնման առարկայի գնման արդյունքում ձևավորված  գները։ 
Ստորև ներկայացված է ձեռքբերված ապրանքների բաղադրիչների պայմանագրային և շուկայական արժեքների համեմատականը։

Աղյուսակ 5, հազ.դրամ
ձեռքբերված կոմպոզիտիվ սերվերների և տվյալների պահոցների բաղադրիչների պայմանագրային և շուկայական գների համեմատական վերլուծության վերաբերյալ
	Հ/Հ
	Անվանում
	Քանակ
	Քաշ (կգ)
	Նախահաշվային գին
	Պայմանագ-րային գին
	Շուկայական գին
	Նախահաշվային և շուկայական գների  տարբերություն

	1
	Hpe Synergy 480 gen 10
	8
	120
	
	
	44,694.00
	

	2
	Տրանսպորտային և այլ ծախսեր
	1
	
	
	
	2,000.00
	

	
	Ընդամենը Չափաբաժին 1
	
	120
	112,000.00
	110,400.00
	46,694.00
	
65,306.00

	3
	HPE Primera 600 4 Way
	2
	60
	
	
	3,403.00
	

	4
	HPE 1.92TB SAS 12G
	96
	67
	
	
	121,652.00
	

	5
	Այլ (մալուխներ, փոխարկիչներ)
	1
	
	
	
	10,000.00
	

	6
	Տրանսպորտային և այլ ծախսեր
	1
	
	
	
	3,000.00
	

	
	Ընդամենը Չափաբաժին 2
	
	127
	1,200,000.00

	1,199,760.00

	138,055.00
	1,061,945.00

	
	ԸՆԴՀԱՆՈՒՐ
	
	247
	1,312,000.00
	1,310,160.00
	184,749.00
	1,127,251.00



Կատարվել է պայմանագրի 1-ին չափաբաժնի մասով «Էլքոր Դիսթրիբյուշն» ՍՊԸ կողմից կատարված ներմուծումների մաքսային տվյալների ուսումնասիրություն, համաձայն որի՝

Աղյուսակ 6, ԱՄՆ դոլար
«Էլքոր Դիսթրիբյուշն» ՍՊԸ կողմից ներմուծված կոմպոզիտիվ սերվերների մաքսային տվյալների վերաբերյալ

	Անվանում և մոդել
	Քանակ (հատ)
	Բաղկացուցիչներ
	Ապրանքների հայտար-արագրի ամսաթիվ
	Միավորի արժեք
	Ընդամենը արժեք

	Server HPE Synergy 480 Gen10 Configure-to-order Compute Module
	1
	6 անուն ապրանք (21 կոմպոնենտներ)
	26/01/22
	13,457
	13,457

	Server HPE Synergy 480 Gen10 Configure-to-order Compute Module
	4
	6 անուն ապրանք (60 կոմպոնենտներ) + 2 ծառայություն (8 հատ)
	10/08/20
	16,971
	67,885

	Server HPE Synergy 480 Gen10 Configure-to-order Compute Module
	4
	8 անուն ապրանք (76 կոմպոնենտներ) + 1 ծառայություն (4 հատ)
	25/10/18
	10,792
	43,167

	Server HPE Synergy 480 Gen10
	6
	
	29/03/18
	10,884
	65,303



Վերոնշյալ սերվերի մասով HP ընկերության մատակարարի լիցենզիաներ ունեն նաև մի շարք այլ հայաստանյան ընկերություններ, որոնց կողմից նույնպես 2021-2022 թվականների ընթացքում կատարվել են ներմուծումներ՝ աղյուսակում նշված գրեթե նույն գներով։ Ստորև ներկայացված են մի քանի օրինակներ։
Աղյուսակ 7
	Անվանում
	Ապրանքի անվանում
	Քանակ
(հատ)
	Արժեք
(ՀՀ դրամ)
	Արտադրող երկիր
	Ներմուծման ամսաթիվ

	«Էլքոր Դիսթրիբյուշն» ՍՊԸ
	Սերվեր HPE SYNERGY 480 GEN10
	1
	6,489.77
	Չեխիա
	26/01/22

	«Յունիքոմփ» ՓԲԸ
	Սերվեր HPE SYNERGY 480 GEN10
	4
	20,651.32
	Մեծ Բրիտանիա
	06/08/21



Ելնելով կատարված ուսումնասիրություններից՝ արձանագրվել է, որ «Server HPE Synergy 480 Gen10» սերվերները (չափաբաժին 1) «Էլքոր Դիսթրիբյուշն» ՍՊԸ կողմից ներմուծվել են միջինում շուրջ 12,500 ԱՄՆ դոլարով (շուրջ 6,000,000 ՀՀ դրամ՝ առանց ԱԱՀ), որոնք մատակարարվել են «Թիմ Սիսթեմս» ՓԲԸ-ին 9,159,130 ՀՀ դրամով (առանց ԱԱՀ)։
Ուսումնասիրության արդյունքների վերաբերյալ ՊԵԿ-ի տեղեկատվական տեխնոլոգիաների վարչության կողմից 2022 թվականի մարտի 29-ին N /6.1/21638-2022 գրությամբ  տեղեկացվել է․ որ «սերվերների և տվյալների պահոցների գնման հայտը նախագծելիս հիմք է ընդունվել ՊԵԿ-ի կողմից նախկինում իրականացրած նմանատիպ գնումները,….», «…կոմպոզիտիվ 8 սերվերների գնահատականի համար որպես օրինակ ծառայել է նաև «ԷԿԵՆԳ» ՓԲ ընկերության կողմից կատարված նմանատիպ գնման պայմանագիրը»: Որպես գնագոյացման հիմնավորում նշվել է նաև,  «…որ գնման մրցույթը անց է կացվել «Գնումների մասին» ՀՀ թիվ ՀՕ-21-Ն օրենքի 15-րդ հոդվածի 6-րդ կետի պահանջների համաձայն, մինչև ֆինանսական միջոցներ նախատեսվելը, ինչը նշանակում է, որ պայմանագրի վերջնական գինը որոշվել է մրցույթային սկզբունքներով և արտացոլում է ՀՀ համապատասխան շուկայում առկա իրավիճակը», «․․․որ պայմանագրի գնի մեջ արտացոլվել է անցած տարիների ընթացքում ապրանքների և մատուցվող ծառայությունների համաշխարհային շուկայական գների աճը»։

Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի շրջանակներում ՀՀՊԵԿ-ԷԱՃ-ԱՊՁԲ-21/25-1 պայմանագրով մատակարարված  կոմպոզիտիվ սերվերների և տվյալների պահոցների ու 1023 «Հարկային և մաքսային ծառայություններ» ծրագրի շրջանակներում ՊԵԿ-ԷԱՃԱՊՁԲ-21/060-1,ՊԵԿ-ԷԱՃԱՊՁԲ-21/085-1, ՊԵԿ-ԷԱՃԱՊՁԲ-22/012-1, ՀՀ-ՊԵԿ-ԷԱՃԱՊՁԲ-2022/11-1, ՀՀՊԵԿ-ԷԱՃ-ԱՊՁԲ-22/4-1 ծածկագրերով կնքված պայմանագրերի վերաբերյալ:
Վերոգրյալ կետերի հետ կապված հայտնում ենք, որ Կոմիտեն իր տեղեկատվական շտեմարանների տվյալների վերլուծության արդյունքում չի հայտնաբերել կողմերի կապակցված լինելու վերաբերյալ փաստեր։ «Էլքոր Դիստրիբյուշն» ՍՊԸ-ն ներմուծում է համակարգչային պարագաներ և իրականացնում է դրանց վաճառքը տեղեկատվական տեխնոլոգիաների ոլորտում աշխատող տարբեր կազմակերպություններին։

 Հաշվեքննողների մեկնաբանությունը
Հաշվեքննության օբյեկտի կողմից արձագանքը՝ կողմերի կապակցված լինելու փաստեր չհայտնաբերելու վերաբերյալ ընդունվել է ի գիտություն:  
Հաշվեքննության օբյեկտի կողմից տվյալ գնման առարկաների նախահաշվային և ՀՀՊԵԿ-ԷԱՃ-ԱՊՁԲ-21/25-1 պայմանագրային գների համեմատական վերլուծության արդյունքն, ըստ էության, հերքող փստարկների (հիմնավորումների) բացակայությունը,  կայացած մրցույթին մեկ մասնակցի կողմից գնման հայտի ներկայացումը և այդ մասնակցի հետ գործնականում նախահաշվային գնով  գնման պայմանագրի կնքումը, տվյալ գնման գործարքը, գնորոշման հիմնավորվածության տեսանկյունից, ռիսկային համարելու հիմք են տալիս։  

[bookmark: _Toc133596922]11.2. ՊԵԿ-ԷԱՃԱՊՁԲ-21/060-1,ՊԵԿ-ԷԱՃԱՊՁԲ-21/085-1, ՊԵԿ-ԷԱՃԱՊՁԲ-22/012-1, ՀՀ-ՊԵԿ-ԷԱՃԱՊՁԲ-2022/11-1, ՀՀՊԵԿ-ԷԱՃ-ԱՊՁԲ-22/4-1 ծածկագրերով կնքված պայմանագրերերի   վերաբերյալ
Բացի վերոնշյալ գնման գործարքից, նմանատիպ համեմատություն է կատարվել նաև մյուս  5 պայմանագրի մասով, որոնց վերաբերյալ տեղեկատվությունը նույնպես ներկայացված է Աղյուսակ 3 ում:
2022 թվականի մարտի 3-ին ՊԵԿ-ի և Թիմ Սիսթեմս ՓԲԸ–ի միջև կնքված թիվ ՀՀՊԵԿ-ԷԱՃ-ԱՊՁԲ-22/4-1 պայմանագրի համաձայն  ՊԵԿ-ի կողմից ձեռք է բերվել 1 լրակազմ սերվերային համակարգ, գումարով՝ 291,250.00 հազ.դրամ (առանց ԱԱՀ): «Թիմ Սիսթեմս» ՓԲԸ-ն վերոնշյալ ապրանքը  ձեռք է բերել  ԷԼՔՈՐ  ԴԻՍԹՐԻԲՅՈՒՇՆ ՍՊԸ-ից գումարով 221,943.40 հազ. դրամ (առանց ԱԱՀ): Գների դրական տարբերությունը կազմում է 69,306.60 հազ. դրամ /291,250.00-221,943.40/՝ 31.22% /առանց ԱԱՀ/: Վերոնշյալ ապրանքները ՀՀ տարածք են ներմուծվել ԷԼՔՈՐ  ԴԻՍԹՐԻԲՅՈՒՇՆ» ՍՊԸ-ի կողմից 210,293.60 հազ. դրամով (առանց ԱԱՀ): Գների դրական տարբերությունը կազմում է 11,649.80 հազ. դրամ /221,943.40 -210,293.60/՝  5.5% /առանց ԱԱՀ/:
Արդյունքում,  պայմանագրի ներմուծման և ՊԵԿ-ին մատակարման գների տարբերությունը կազմել է 80,956.40 հազ. դրամ /291,250.00 -210,293.60 /՝ 38.5.% /առանց ԱԱՀ/:
ՊԵԿ-ի կողմից ձեռք են բերվել նաև 390 հատ բազմաֆունկցիոնալ տպիչ սարքեր Էյչ Գրուպ ՍՊԸ-ից, գումարով 86,307.30 հազ.դրամ: Էյչ Գրուպ ՍՊԸ-ն տպիչ սարքերը ձեռք է բերել ԷՖ-Լայն Թրեյդինգ ՍՊԸ-ից 54,278.25 հազ.դրամով (առանց ԱԱՀ): Գների դրական տարբերությունը կազմում է 32,028.80 հազ. դրամ /86,307.30 -54,278.25/՝ 59%/առանց ԱԱՀ/: Վերոնշյալ ապրանքները ԷՖ-Լայն Թրեյդինգ ՍՊԸ-ն Քենոն Նիդերլանդեր–ից ներմուծել է 46,188.70 հազ.դրամով (առանց ԱԱՀ): Գների դրական տարբերությունը կազմում է 8,089.55 հազ. դրամ/54,278.25 -54,278.25-46,188.70/՝ 17.5% /առանց ԱԱՀ/: Արդյունքում, մատակարարման պայմանագրով բազմաֆունկցիոնալ տպիչ սարքերի ներմուծման և ՊԵԿ-ին մատակարարման գների տարբերությունը կազմել է 40,118.60 հազ. դրամ /86,307.30-46,188.70/՝ 86.9% /առանց ԱԱՀ/: 
Մնացած՝ 3 պայմանագրի մասով ՊԵԿ-ի կողմից ձեռքբերված ապրանքների  ընդհանուր գումարը կազմել է 155,693.36 հազ.դրամ /առանց ԱԱՀ/: Նշված պայմանագրերով ձեռքբերված ապրանքները ՊԵԿ-ին մատակարարվել են 147,815.16 հազ.դրամով (առանց ԱԱՀ), որոնք Հայաստանի Հանրապետություն են ներմուծվել 140,859.65 հազ.դրամով (առանց ԱԱՀ): Արդյունքում, մատակարարման պայմանագրով ապրանքների ներմուծման և ՊԵԿ-ին մատակարարման գների տարբերությունը /առանց ԱԱՀ/կազմել է 14,833.71 հազ. դրամ /155,693.36-140,859.65/՝ 10.5% /առանց ԱԱՀ/:
Հաշվեքննության օբյեկտի արձագանքը
1023 «Հարկային և մաքսային ծառայություններ» ծրագրի շրջանակներում ՀՀՊԵԿ-ԷԱՃ-ԱՊՁԲ-21/25-1 պայմանագրով մատակարարված  կոմպոզիտիվ սերվերների և տվյալների պահոցների ու 1023 «Հարկային և մաքսային ծառայություններ» ծրագրի շրջանակներում ՊԵԿ-ԷԱՃԱՊՁԲ-21/060-1,ՊԵԿ-ԷԱՃԱՊՁԲ-21/085-1, ՊԵԿ-ԷԱՃԱՊՁԲ-22/012-1, ՀՀ-ՊԵԿ-ԷԱՃԱՊՁԲ-2022/11-1, ՀՀՊԵԿ-ԷԱՃ-ԱՊՁԲ-22/4-1 ծածկագրերով կնքված պայմանագրերի վերաբերյալ:
Վերոգրյալ կետերի հետ կապված հայտնում ենք, որ Կոմիտեն իր տեղեկատվական շտեմարանների տվյալների վերլուծության արդյունքում չի հայտնաբերել կողմերի կապակցված լինելու վերաբերյալ փաստեր։ «Էլքոր Դիստրիբյուշն» ՍՊԸ-ն ներմուծում է համակարգչային պարագաներ և իրականացնում է դրանց վաճառքը տեղեկատվական տեխնոլոգիաների ոլորտում աշխատող տարբեր կազմակերպություններին։

Հաշվեքննողների մեկնաբանությունը
Հաշվեքննողների մեկնաբանությունը ներկայացված է սույն ընթացիկ եզրակացության 11.1 կետում:












VIII. [bookmark: _Toc133596923] ԱՌԱՋԱՐԿՈՒԹՅՈՒՆՆԵՐ
ՀՀ պետական եկամուտների կոմիտեին առաջարկվում է.
1. Միջոցներ ձեռնարկել ՊԵԿ ավտոմեքենաների վառելիքի ծախսը հիմնավորող սկզբնական հաշվառման փաստաթղթերում՝ երթուղային թերթիկներում օրական կամ ամսական վազքի ցուցմունքները լրացնելու ուղղությամբ: 
2. Կնքված մաքրման ծառայությունների կատարողական փաստաթղթերը /եզրակացություններ, հանձնման-ընդունման արձանագրություններ/ համապատասխանեցնել կնքված պայմանագրերի տեխնիկական բնութագրերով սահմանված ամենօրյա, շաբաթական, ամսական, եռամսյակային և տարեկան պարբերականություններին: 
3. Ապահովել «Զինծառայողների կյանքին կամ առողջությանը պատճառված վնասների հատուցման հիմնադրամին» հասանելիք գումարների փոխանցումը ՀՀ կառավարության 2017 թվականի   փետրվարի 2-ի թիվ 86-Ն որոշման Հավելված 4-ի Կարգի 6-րդ կետի պահանջներին համապատասխան: 
4. Դիրքորոշում հայտնել սույն եզրակացության 10-րդ կետում ներկայացված գնման գործարքների մրցակցային լինելու տեսանկյունից հնարավոր ռիսկայնության, ինչպես նաև  11-րդ կետում ներկայացված գնման գործարքների գնագոյացման հիմնավորվածության վերաբերյալ:  

IX. [bookmark: _Toc133596924]«ՀԵՏՀՍԿՈՂԱԿԱՆ ԳՈՐԾԸՆԹԱՑ»

	№
	Անհամապատասխանություն/ խեղաթյուրում[footnoteRef:1] [1:  Ներկայացնել անհամապատասխանության/խեղաթյուրման հակիրճ էությունը /լրացվում է հաշվեքննողների կողմից/։] 

	Վերացված է/ վերացված չէ/ ընթացքում է[footnoteRef:2] [2:  Ընտրել երեք տարբերակներից մեկը /լրացվում է հաշվեքննության օբյեկտի ներկայացուցիչների կողմից/։] 

	Ծանոթություններ[footnoteRef:3] [3:  Ներկայացնել արդեն իսկ կատարված աշխատանքները վերացման ուղղությամբ, պարզաբանումներ չվերացման պատճառների վերաբերյալ՝ կցելով հիմնավորող փաստաթղթերը, ինչպես նաև գործողությունների ծրագիր՝ վերացման ժամանակացույցով ու պատասխանատուների ցանկով /լրացվում և ներկայացվում է հաշվեքննության օբյեկտի ներկայացուցիչների կողմից/։] 


	1.	1023՝ ԾՐԱԳՐԻ 31001՝ ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ ՏԵԽՆԻԿԱԿԱՆ ՀԱԳԵՑՎԱԾՈՒԹՅԱՆ ԲԱՐԵԼԱՎՈՒՄ ՄԻՋՈՑԱՌՄԱՆ ՇՐՋԱՆԱԿՈՒՄ /5129/ ՏՆՏԵՍԱԳԻՏԱԿԱՆ ԴԱՍԱԿԱՐԳՄԱՆ ՀՈԴՎԱԾՈՎ ԿԱՏԱՐՎԱԾ ԾԱԽՍԵՐԻ ՎԵՐԱԲԵՐՅԱԼ

	1
	Առկա է անհամապատասխանություն  Ֆինանսների և Էկոնոմիկայի նախարարի Հայաստանի Հանրապետության բյուջետային ու հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին 2007 թվականի հունվարի 9-ի թիվ 5-Ն հրամանով սահմանված պահանջներին:
Առկա է խեղաթյուրում 5129 Այլ մեքենաներ և սարքավորումներ տնտեսագիտական դասակարգման հոդվածով  կատարված ծախսերի մասով՝ 188,480.04 հազ.դրամ գումարի չափով:

	


Վերացված չէ
	ա) Կոմիտեն հաշվեքննողի կողմից բյուջետային ծախսերի տնտեսագիտական դասակարգման 5129 «Այլ մեքենաներ և սարքավորումներ» հոդվածով կատարված ծախսերի անհամապատասխանությունը Ֆինանսների և Էկոնոմիկայի նախարարի Հայաստանի Հանրապետության բյուջետային ու հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին 2007 թվականի հունվարի 9-ի թիվ 5-Ն հրամանով սահմանված պահանջներին ընդունվել է Ի գիտություն:
բ) Կոմիտեն չի ընդունում հաշվեքննողի կողմից բյուջետային ծախսերի տնտեսագիտական դասակարգման 5129 «Այլ մեքենաներ և սարքավորումներ» հոդվածով 188,480.0 հազար դրամի չափով կատարված խեղաթյուրման փաստը, քանի որ ըստ էության տեղի է ունեցել բյուջետային ծախսերի տնտեսագիտական դասակարգման հոդվածների անհամապատասխանություն:
Ելնելով վերոգրյալից` հաշվեքննողին առաջարկում ենք Կոմիտեի 2022 թվականի պետա-կան բյուջեի ինն ամիսների կատարման հաշվեքննության արդյունքների վերաբերյալ արձանագրության 4-րդ կետից հանել վերջին պարբերությունը, քանի որ վերջինս ըստ բացատրական բառարանի նշանակում է աղավաղում, աղճատում, կեղծում, խեղում, նենգում և նենգափոխում:

Հաշվեքննությամբ արձանագրված հաշվետվության խեղաթյուրման փաստը հաշվեքննության օբյեկտի կողմից չընդունելու հանգամանքը հիմնավորվում է «խեղաթյուրում» բառի բառարանային բացատրությամբ։ Մինչդեռ արտաքին պետական հաշվեքննությանը վերաբերելի փաստաթղթերում «խեղաթյուրում» եզրույթն օգտագործվում է «Հաշվեքննիչ պալատի մասին» ՀՀ օրենքի և Աուդիտի բարձրագույն մարմինների համար կիրառելի միջազգային ստանդարտներով սահմանված իմաստով՝ «ֆինանսական հաշվետվությունում գումարի, դասակարգման, ներկայացման կամ բացահայտման ու դրանց համար ֆինանսական հաշվետվությունների պատրաստման կիրառելի հիմունքներով սահմանված պահանջների միջև տարբերություն»։ Հետևաբար, հաշվի առնելով, որ տվյալ դեպքում ֆինանսական գործարքի՝ օրենսդրության կիրառելի պահանջից տարբերվող դասակարգմամբ հաշվառված և հաշվետվության մեջ ներկայացված լինելու հանգամանքները հաշվեքննությամբ ապացուցված են, ուստի հաշվետվությունն ինքնաբերաբար խեղաթյուրված է։

	Առկա է անհամապատասխանություն  «Հանրային հատվածի կազմակերպությունների հաշվապահական հաշվառման մասին» ՀՀ օրենքի  11-րդ հոդվածի 2-րդ մասով սահմանված պարտադիր վավերապայմանների, ՀՀ ֆինանսների նախարարի 2014 թ. հոկտեմբերի 24 -ի   թիվ 725-Ն հրամանով հաստատված «Հայաստանի Հանրապետության հանրային հատվածի հաշվապահական հաշվառման ստանդարտ»-ով սահմանված ծախսերի ճանաչման (ստանդարտի 2.47 և 2.48  կետեր) պահանջների հետ, ինչպես նաև ՀՀ ֆինանսների նախարարի 01.02.2016թ-ի թիվ 37-Ն «Հանրային հատվածի կազմակերպությունների սկզբնական հաշվապահական հաշվառման գրանցամատյանների օրինակելի ձևերը սահմանելու մասին» հրամանի 48-րդ կետի ձև ԾԽ-6 և ՀՀ ֆինանսների նախարարի 09.03.2016թ-ի թիվ 142-Ա  «Հանրային հատվածի կազմակերպությունների գործառնությունների փաստաթղթավորման և փաստաթղթաշրջանառության օրինակելի ուղեցույցը սահմանելու մասին» հրամանի 7.7-րդ կետի պահանջների հետ:
Առկա է խեղաթյուրում 4264 Տրանսպորտային նյութեր տնտեսագիտական դասակարգման հոդվածով  կատարված ծախսերի մասով՝ 106,233.80 հազ.դրամ գումարի չափով:

	Վերացված չէ
	Կոմիտեի ծառայողական ավտոմեքենաների համար ուղեթերթիկը լրացվում է Կոմիտեի  նախագահի 2018 թվականի օգոստոսի 2-ի «Հայաստանի Հանրապետության պետական եկամուտների կոմիտեի ծառայողական ավտոմեքենաներին հատկացվող վառելիքի տրամադրման կարգը, սահմանաքանակները, ծախսի նորմաները, տրամադրվող լրացուցիչ վառելիքի զեկուցագրի ձևը, մարդատար (բեռնատար) ավտոմեքենայի ուղեթերթիկը, տրամադրված վառելիքի ծախսի հաշվետվությունը և լիակատար նյութական պատասխանատվության պայմանագիրը հաստատելու մասին» թիվ 485-Ա հրամանի Հավելված 5-ի համաձայն, իսկ ֆինանսահաշվային փաստաթղթերի հանձնումը և ընդունումը կատարվում է գրանցամատյաններում` լրացնելով անհրաժեշտ բոլոր տվյալները։
Ինչ վերաբերում է Կոմիտեի թվով 13 միավոր տրանսպորտային միջոցների չշահագործմանը հայտնում ենք հետևյալը.
Տրանսպորտային միջոցներից 4-ը հանդիսանում են ռենտգեն և լաբորատոր զննման հատուկ մեքենաներ (3 միավոր Վոլվո ռենտգեն զննող, 1 միավոր Ֆորդ-Տրանզիտ լաբորատոր), որոնց համար վառելիք հատկացվում է ըստ անհրաժեշտության, իսկ մնացած թվով 9 միավոր տրանսպորտային միջոցների շահագործման հետ կապված վառելիքի ծախսերը կատարվում են ներքին գործուղումների հրամանների հիման վրա` հիմք ընդունելով տրանսպորտային միջոցի տեխնիկական տվյալները և երթուղին:

Հաշվեքննության օբյեկտի կողմից արձանագրված անհամապատասխանության վերաբերյալ, ըստ էության, առարկություններ չեն ներկայացվել, քանի որ վառելիքի ծախսը հիմնավորվում է սկզբնական հաշվառման փաստաթղթում՝ տվյալ դեպքում երթուղային թերթիկներում գրառվող փաստացի կատարված վազքի (կմ) և պատասխանատու անձի ստորագրությամբ վավերացված տվյալների հիման վրա:

	Առկա է անհամապատասխանություն Գնումների մասին ՀՀ օրենքի 35-րդ հոդվածի 3-րդ մասով և 36-րդ հոդվածի 3-րդ մասով սահմանված պահանջների հետ:

	Վերացված չէ
	Եվս մեկ անգամ հայտնում ենք, որ մաքրման ծառայությունների ձեռքբերման գնման պայմանագրերի ընթացակարգերի հրավերներով հստակ սահմանվել է կանխավճարներ տրամադրելու պայմանները և կանխավճարներ տրամադրվելու է միայն դեկտեմբեր ամսվա համար՝ առավելագույնս կրճատելով 2023 թվականի բյուջեի ծանրաբեռնվածությունը:
Գնումների մասին ՀՀ օրենսդրությամբ սահմանված պայմաններով կանխավճար փոխանցելուց առաջ մասնակիցը ներկայացրել է կանխավճարի չափով ապահովում՝ բանկային երաշխիքի տեսքով՝ որից հետո միայն փոխանցվել է գումարը: Քանի որ, կանխավճարը նախատեսվել է դեկտեմբեր ամսվա համար հետևաբար  28.02.2022 թվականի և 13.12.2021 թվականի (ֆինանսական միջոցների վերաբերյալ համաձայնագիրը կնքվել է 16.02.2022 թվականին) կնքված ՊԵԿ-ՀԲՄԾՁԲ-2022/1 և ՊԵԿ-ԲՄԾՁԲ-2021/2 ծածկագրերով գնման պայմանագրերը կնքվել են առանց կանխավճարի ապահովման՝ զերծ պահելով մասնակցին լրացուցիչ ֆինանսական պարտավորությունների կրման բեռից: Եթե մասնակցից պահանջվեր փետրվար ամսին ներկայացնել կանխավճարի ապահովում՝ պայմանով, որ դեկտեմբերին կփոխանցվի գումարը, դա կհակասեր գնումների մասին ՀՀ օրենսդրության սկզբունքներին և նպատակներին: Մասնավորապես՝ նման պահանջը կհակասեր «Գնումների մասին» ՀՀ օրենքի (այսուհետ՝ Օրենք) 3-րդ հոդվածի 1-ին և 2-րդ մասերի պահանջներին՝ Օրենքի նպատակն է ապահովել գնումների գործընթացում հատուցման դիմաց արժեք, այն է`
ա) պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ,
բ) պայմանագրի կնքման նպատակով մասնակիցների





	
	
	
	շրջանակի ընդլայնում և նրանց միջև մրցակցության խրախուսում,
գ) ցանկացած անձի համար, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, գնման գործընթացին մասնակցելու իրավահավասարություն:
Միևնույն ժամանակ Օրենքի` 
35-րդ հոդվածի 3-րդ մասի համաձայն՝ պայմանագրով պատվիրատուի կողմից կանխավճար հատկացվելու պայման նախատեսվելու դեպքում ընտրված մասնակիցը ներկայացնում է նաև կանխավճարի ապահովում` կանխավճարի չափով, բանկային երաշխիքի ձևով,
36-րդ հոդվածի 3-րդ և 4-րդ մասերի համաձայն՝ եթե ընտրված մասնակիցը պայմանագիր կնքելու մասին ծանուցումը և պայմանագրի նախագիծն ստանալուց հետո նույն օրենքի 35-րդ հոդվածի 1-ին մասով նախատեսված ժամկետում չի ստորագրում պայմանագիրը կամ պատվիրատուին չի ներկայացնում ... կնքվելիք պայմանագրով կանխավճար նախատեսված լինելու դեպքում՝ կանխավճարի ապահովումը, ապա նա զրկվում է պայմանագիրը ստորագրելու իրավունքից:
Մինչև հիշյալ ժամկետի ավարտը կողմերի համաձայնությամբ կարող են պայմանագրի նախագծում կատարվել փոփոխություններ, սակայն դրանք չեն կարող հանգեցնել գնման առարկայի բնութագրերի փոփոխմանը, կանխավճարի չափի կամ ընտրված մասնակցի առաջարկած գնի ավելացմանը:
ՀՀ կառավարության 04.05.2017թ. թիվ 526-Ն որոշմամբ հաստատված կարգի` 32-րդ կետի 5-րդ ենթակետի համաձայն՝ հրավերում նշվում է կանխավճարի հատկացման և դրա առավելագույն չափի մասին, պայմանով, որ ընտրված մասնակիցը կարող է հրաժարվել առաջարկված կանխավճարից կամ դրա մի մասից:
56-րդ կետի համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Միաժամանակ նույն կետի 6-րդ ենթակետի համաձայն՝ արհեստական է համարվում պայմանագրով կանխավճար նախատեսելը, եթե հրավերով նախատեսված չի եղել կանխավճար հատկացնելու հնարավորություն՝ բացառությամբ նույն կարգի 23-րդ կետի 4-րդ ենթակետով հաստատված ցանկում ներառված գնումների:
Հետևաբար, քանի որ հրավերով նախատեսվել է կանխավճարի տրամադրում, ապա պայմանագիրը կնքելուց հետո կանխավճարը կարող է տրամադրվել հետագայում, պայմանով, եթե վերջինս կներկայացնի կանխավճարի ապահովում:
Վերոգրյալի հետ կապված կից ներկայացվում է նաև լիազոր մարմնի կողմից տրված պարզաբանումը:



	
	
	
	56-րդ կետի համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Միաժամանակ նույն կետի 6-րդ ենթակետի համաձայն՝ արհեստական է համարվում պայմանագրով կանխավճար նախատեսելը, եթե հրավերով նախատեսված չի եղել կանխավճար հատկացնելու հնարավորություն՝ բացառությամբ նույն կարգի 23-րդ կետի 4-րդ ենթակետով հաստատված ցանկում ներառված գնումների:
Հետևաբար, քանի որ հրավերով նախատեսվել է կանխավճարի տրամադրում, ապա պայմանագիրը կնքելուց հետո կանխավճարը կարող է տրամադրվել հետագայում, պայմանով, եթե վերջինս կներկայացնի կանխավճարի ապահովում:
Վերոգրյալի հետ կապված կից ներկայացվում է նաև լիազոր մարմնի կողմից տրված պարզաբանումը:

Հաշվեքննության օբյեկտի բացատրություններն ու առարկությունները, մասնավորապես՝ «Եթե մասնակցից պահանջվեր փետրվար ամսին ներկայացնել կանխավճարի ապահովում՝ պայմանով, որ դեկտեմբերին կփոխանցվի գումարը, դա կհակասեր գնումների մասին ՀՀ օրենսդրության սկզբունքներին և նպատակներին:», ըստ էության կարծիք է այն մասին, որ «Գնումների մասին» ՀՀ օրենքում առկա է սահմանված կիրառելի պահանջի՝ 36-րդ հոդվածի 3-րդ և 4-րդ մասերի համաձայն՝ եթե ընտրված մասնակիցը պայմանագիր կնքելու մասին ծանուցումը և պայմանագրի նախագիծն 

	
	
	
	ստանալուց հետո նույն օրենքի 35-րդ հոդվածի 1-ին մասով նախատեսված ժամկետում չի ստորագրում պայմանագիրը կամ պատվիրատուին չի ներկայացնում կնքվելիք պայմանագրով կանխավճար նախատեսված լինելու դեպքում՝ կանխավճարի ապահովումը, ապա նա զրկվում է պայմանագիրը ստորագրելու իրավունքից: Բացի այդ, ինչպես Հաշվեքննության օբյեկտի բացատրությունների և առարկությունների մեջ հիշատակված ՝ «բ) գնումների և գնումների գործընթացի տնտեսող, արդյունավետ և օգտավետ իրականացում», այնպես էլ՝ «Բյուջետային համակարգի մասին» ՀՀ օրենքի 8‑րդ հոդվածի 7‑րդ մասով նշված սկզբունքի՝ «7. Բյուջետային միջոցների օգտագործման արդյունավետության սկզբունքը նշանակում է, որ բյուջեների կազմման և կատարման ժամանակ պետք է ելնել նախատեսված արդյունքի բյուջետային միջոցների նվազագույն ծավալի օգտագործմամբ կամ բյուջեով նախատեսված միջոցների ծավալով լավագույն արդյունքի հասնելու անհրաժեշտությունից:» պահպանման տեսակետից հաշվեքննության օբյեկտի կոնկրետ գործարքը չի հիմնավորվում, պարզապես, հաշվի առնելով իրականացված հաշվեքննության տեսակը (ֆինանսական և համապատասխանության), հաշվեքննությունը չի անդրադարձել արդյունավետության սկզբունքների պահպանմանը։ Այլապես, դժվար չէ հաշվել դեռևս չստացված ծառայության դիմաց վճարված գումարի (դեկտեմբերի կանխավճարին) զուտ ներկա արժեքը (այսուհետ՝ ԶՆԱ) և այն համադրել հունվարին նույն գումարի ԶՆԱ-ի հետ ու առնվազն «տնտեսող» սկզբունքի պահպանման վերաբերյալ դատողությունն ակնհայտ կդառնա։ 

	Առկա է անհամապատասխանություն Գնումների մասին ՀՀ օրենքի 35-րդ հոդվածի 3-րդ մասով և 36-րդ հոդվածի 3-րդ մասով սահմանված պահանջների հետ:

	Վերացված չէ
	ՊԵԿ-ԷԱՃԾՁԲ-21/8-1 և ՊԵԿ-ԷԱՃԾՁԲ-22/2-1 ծածկագրերով գնման պայմանագրերով նախատեսված կանխավճարների վերաբերյալ Կոմիտեի դիրքորոշումը նույնն է ինչ ներկայացված է նախորդ կետում: 

Հաշվեքննողի մեկնաբանությունը նույնն է, ինչ ներկայացված է նախորդ կետի մեկնաբանությունում:

Գեղամ Հովեյան 
Հաշվեքննիչ պալատի անդամ	
25 ապրիլի 2023 թվական
Հաշվեքննիչ պալատ, Բաղրամյան փող. 19, ք. Երևան, 
Հայաստանի Հանրապետություն




Հավելված 1.
մլն.դրամ
	Հ/Հ
	Ցուցանիշ
	2022թ.

	
	
	Հունվար-դեկտեմբեր
	Ընդհանուր եկամուտների նկատմամբ տոկոսային հարաբերակցությունը

	
	
	
	
	

	1
	2
	3
	4
	

	1
	ՀՀ պետական բյուջե հաշվեգրված հարկային եկամուտներ և պետական տուրք
	1,925,968.69
	100
	

	1.1
	Ավելացված արժեքի հարկ
	679,555.64
	35.28
	

	1.2
	Շահութահարկ
	222,805.48
	11.57
	

	1.3
	Եկամտային հարկ, այդ թվում՝ պարտադիր սոցիալական ապահովության վճարներ
	475,038.30
	24.66
	

	1.4
	Ակցիզային հարկ
	127,499.30
	6.62
	

	1.5
	Շրջանառության հարկ
	40,729.96
	2.11
	

	1.6
	Բնապահպանական հարկ և բնօգտագործման վճար
	95,932.08
	4.98
	

	1.7
	Մաքսատուրք
	56,685.84
	2.94
	

	1.8
	Սոցիալական վճար
	64,457.26
	3.35
	

	1.9
	Այլ հարկային եկամուտներ
	56,488.15
	2.93
	

	1.10
	Պետական տուրք
	106,820.96
	5.55
	

	1.11
	Հարկերի անցումային գերավճար
	-44.270347
	0.00

